
Türkmenistanyň Prezidenti SERDAR BERDIMUHAMEDOW:
– Agzybirlikde döredijilikli işläp, döwrümizi, döwletimizi  

has-da beýgeltmelidiris. Geljege ynam bilen garap, öňe tarap  
buýsançly gadam urmalydyrys.

At üstündäki milli oýunlar «Akylly» şäherleriň 
maksatnamasy

Jokowiçiň 7-nji «Wimbledon» 
çempionlygy

Täsin teatr binalary
Türkmen halky bürgüt gaýratly, 

laçyn ganatly, gyz kamatly 
bedewine bolan söýgüsini ýokary 
derejede wasp edýär. Bedewimiziň 
gözelligini, wepadarlygyny, ajaýyp, 
sazlaşykly hereketlerini pederlerimiz 
halk döredijiligine siňdiripdirler. 3

Ýewropa Bileleşiginiň 100 şäheri 2030-njy 
ýyla çenli howanyň bitarap bolmagy baradaky 
borçnamany öz üstüne aldy. Pariž, Budapeşt we 
Rim ýaly şäherleriň onýyllygyň ahyryna çenli 
uglerodsyzlaşdyrylmagy meýilleşdirilýär. 4

Dünýäniň iň abraýly tennis ýaryşy, möwsümiň 
3-nji «Uly tuwulga» bäsleşigi «Wimbledon» 
tamamlandy. Erkekleriň arasynda serbiýaly 
Nowak Jokowiç 7-nji, zenanlardan gazagystanly 
Ýelena Rybakina ilkinji çempionlygyny gazandy. 7

Sungatyň gadym görnüşleriniň 
biri-de teatr sungatydyr. Teatr oýnuna 
teatr jaýynda tomaşa etmegiň lezzeti 
welin başgaça bolýar. Teatr oýnunyň täsiri 
onuň görkezilýän binasy bilen utgaşanda 
has täsirli bolup, tomaşaçylar üçin ýatdan 
çykmajak pursatlary döredýär. 5

Milli kanunçylygymyz 
kämilleşdirilýär
Döwlet Baştutanymyz, ilki bilen, Milli Ge­

ňeşiň Mejlisiniň Başlygy G.Mämmedowa 
söz berdi. Ol pudaklary mundan beýläk-de 
ösdürmek, jemgyýetimizi demokratiýalaş­
dyrmak maksady bilen, milli kanunçylygy 
kämilleşdirmek boýunça alnyp barylýan iş­
ler barada maglumat berdi. Häzirki döwürde 
Mejlisiň şu ýylyň 16-njy iýulynda geçiriljek 
altynjy çagyrylyşynyň nobatdaky on doku­
zynjy maslahatyna taýýarlyk görülýär. Mej­
lisiň wekilleri Halk Maslahatynyň agzalary 
bilen bilelikde şu ýylyň 2 – 6-njy iýuly ara­
lygynda ÝHHG-niň Parlament Assambleýa­
synyň işine gatnaşdy. Mejlisiň deputatlary 
halkara hyzmatdaşlygy we parlamentara 
gatnaşyklary ösdürmek maksadyndan ugur 
alyp, BMG-niň Türkmenistandaky wekilha­
nasy we ÝHHG-niň Aşgabatdaky merkezi bi­
len bilelikde okuw maslahatlaryny geçirdiler.

Soňra Milli Geňeşiň Halk Maslahatynyň 
Başlygynyň orunbasary K.Babaýew milli 
parlamentiň öňünde goýlan wezipelere la­
ýyklykda, ýurdumyzyň hukuk binýadyny kä­
milleşdirmek boýunça alnyp barylýan top­
lumlaýyn işler barada maglumat berdi.

Türkmenistanyň Prezidentiniň ýurdumy­
zy 2022 – 2028-nji ýyllarda durmuş-ykdy­
sady taýdan ösdürmegiň täze kabul edilen 
Maksatnamasyndan gelip çykýan wezipele­
ri üstünlikli durmuşa geçirmegiň ugurlary­
na degişli kanunçylyk namalaryny seljermek 
we täze taslamalary taýýarlamak boýun­
ça işler alnyp barylýar. Halk Maslahatynyň 
agzalary ýurdumyzyň syýasatda, ykdysa­
dyýetde we halkara gatnaşyklarda, döwlet 
maksatnamalaryny durmuşa geçirmekde 
gazanýan üstünliklerini wagyz etmek mak­
sady bilen, köpçülikleýin habar beriş seriş­
delerinde yzygiderli çykyş edýärler.

Wezipe sanawlaryny 
tassyklamak we ylalaşmak 
boýunça işler alnyp barylýar
Soňra Ministrler Kabinetiniň Başlygynyň 

orunbasary H.Geldimyradowa söz berildi. 
Wise-premýer zähmet serişdelerini netijeli 
dolandyrmak we zähmet bazarynyň mese­
lelerini utgaşdyrmak boýunça özgertmele­

riň çäklerinde amala aşyrylýan işler barada 
hasabat berdi.

Häzirki döwürde ýurdumyzda döwlet 
edara-kärhanalarynyň wezipe sanawlary­
ny tassyklamak we ylalaşmak boýunça işler 
Zähmet kodeksiniň talaplaryna laýyk gelýän 
degişli Tertipnama esasynda alnyp barylýar. 
Wise-premýer «Jemgyýetçilik birleşikleri 
hakynda» Türkmenistanyň Kanunyna la­
ýyklykda, hereket edýän kanunçylyk nama­
laryny kämilleşdirmek hem-de edara-kär­

hanalaryň wezipe sanawyny tassyklamagy 
düzgünleşdirmek maksady bilen, bu Tertip­
namanyň taslamasynyň rejelenen görnüşde 
taýýarlanylandygyny aýdyp, resminamanyň 
düzgünleri hakynda maglumat berdi.

Hormatly Prezidentimiz hasabaty diň­
läp, ilaty iş bilen üpjün etmegiň ýokary de­
rejesini saklamagyň döwletimiziň durmuş 
syýasatynyň möhüm ugrudygyna ünsi çek­
di. Bu ugurda wezipeleri üstünlikli ýerine 
ýetirmek üçin halk hojalygy toplumynyň 
ýokary depginde ösdürilmegi, maýa go­
ýum işjeňliginiň artdyrylmagy, giň möçber­
li maksatnamalaryň durmuşa geçirilmegi 
möhüm şert bolup durýar. Ykdysady öz­
gertmeleri giňden amala aşyrmagyň çäkle­
rinde adamlaryň hukuklarynyň üpjün edil­
megini nazarlaýan zähmet bazary kemala 
gelýär diýip, döwlet Baştutanymyz belledi 
hem-de degişli meseleleri jikme-jik öwren­
megiň wajypdygyna ünsi çekip, bu babatda 
wise-premýere anyk tabşyryklary berdi.

Uzynada meýdançasy 
özleşdirilýär
Ministrler Kabinetiniň Başlygynyň orun­

basary Ş.Abdrahmanow Balkan welaýatyn­
daky Uzynada meýdançasyny özleşdirmek 

hem-de onuň çägini giňeltmek boýunça al­
nyp barylýan işler barada hasabat berdi.

Häzirki wagtda bu ýerde ýerasty baýlykla­
ry özleşdirmek hem-de buraw işlerini maddy-
enjamlaýyn babatda üpjün etmek, guýularyň 
durkuny täzelemek boýunça giň gerimli işler 
alnyp barylýar. «Türkmengeologiýa» döwlet 
korporasiýasy tarapyndan geçirilen geolo­
giýa-gözleg işleri esasynda «Türkmennebit» 
döwlet konserni tarapyndan baý uglewodo­
rod serişdelerini netijeli ulanmak we onuň 
çägini giňeltmek maksady bilen, Uzynada 
meýdançasynda 7 müň 300 metr çuňlukdan 
nebit we tebigy gaz alyndy. Munuň özi nebitiň 
çykarylýan mukdarynyň artdyryljakdygyna 
hem-de bu käniň çäginiň has-da giňeldiljek­
digine aýdyň şaýatlyk edýär.

Hormatly Prezidentimiz hasabaty diňläp, 
ýakyn geljekde bu ýerde degişli işleriň geçiril­
meginiň ýurdumyzyň nebitgaz toplumynyň 
kuwwatyny ep-esli artdyrmaga mümkinçilik 
berjekdigini nygtady. Döwlet Baştutanymyz 
sebitiň tebigy serişdelerini senagat taýdan 
gaýtadan işlemegi kämilleşdirmegiň wajyp­
dygyna ünsi çekip, bu ýerde geologiýa-gözleg 
işlerini dowam etdirmegiň zerurdygy babat­
da wise-premýere anyk tabşyryklary berdi.

Bugdaý oragy 
üstünlikli dowam edýär
Soňra Ministrler Kabinetiniň Başlygynyň 

orunbasary A.Ýazmyradow möwsümleýin 
oba hojalyk işleriniň barşy, ýurdumyzyň se­
bitlerinde suw üpjünçiligini gowulandyrmak 
boýunça geçirilýän çäreler barada hasabat 
berdi. Şu günler gowaça meýdanlarynda agro­
tehnikanyň kadalaryna laýyklykda, ideg işleri 
geçirilýär. Ýygnalan bugdaý hasylyny talaba­
laýyk saklamak maksady bilen, ony kabul ediş 
nokatlaryndan elewatorlara we ammarlara 
daşamak, geljek ýylyň bol hasyly üçin bugdaý 
tohumyny taýýarlamak işleri dowam etdirilýär.

Wise-premýer ýurdumyzda suw üpjünçi­
ligini gowulandyrmak boýunça alnyp baryl­
ýan işleriň çäklerinde Daşoguz welaýatynda 
degişli çäreleriň geçirilýändigi barada hasa­
bat berdi. Häzirki wagtda sebitde suwaryş 
akabalary arassalanylýar, içerki suw seriş­
delerini tygşytlamak maksady bilen, zerur 
işler alnyp barylýar. 2

Äh­li ul­gam­lar­da ösü­şiň 
täze belentliklerine tarap

13-nji iýulda hormatly Prezidentimiz 
Serdar Berdimuhamedow Birleşen 
Arap Emirlikleriniň energetika we 
infrastruktura ministri Suheil Al 
Mazruini kabul etdi.

Myhman wagt tapyp kabul edendigi 
üçin tüýs ýürekden hoşallyk bildi­

rip, döwlet Baştutanymyza Birleşen Arap 
Emirlikleriniň Prezidenti Şeýh Moham­
med bin Zaýed Al Nahaýýanyň mähirli 
salamyny ýetirdi hem-de Birleşen Arap 
Emirliklerine sapar bilen gelmek hakyn­
daky çakylygyny gowşurdy. Şeýle hem 
jenap Suheil Al Mazrui BAE-niň Prem­
ýer-ministriniň orunbasary, Prezidentiň 
işleri boýunça ministri Şeýh Mansur bin 
Zaýed Al Nahaýýanyň mähirli salamyny 
ýetirip, Birleşen Arap Emirliklerinde ýur­
dumyz bilen dostlukly gatnaşyklaryň we 
özara bähbitli hyzmatdaşlygyň pugtalan­
dyrylmagyna uly ähmiýet berilýändigini 
nygtady. Soňky ýyllarda bu gatnaşyklar 
täze many-mazmun bilen baýlaşdyryldy.

Hormatly Prezidentimiz hoşniýetli 
sözler üçin minnetdarlyk bildirip hem-de 
BAE-niň ýokary derejeli ýolbaşçylaryna 
mähirli salamyny we iň gowy arzuwlary­
ny beýan edip, Türkmenistanyň däp bo­
lan dostlukly döwletara gatnaşyklara yg­
rarlydygyny tassyklady. Şol gatnaşyklar 
netijelilik we özara bähbitli hyzmatdaşlyk 
ýörelgeleri esasynda guralýar.

Duşuşygyň dowamynda ikitaraplaýyn 

hyzmatdaşlygy mundan beýläk-de ösdür­
megiň, şol sanda energetika ulgamynda 
gatnaşyklary pugtalandyrmagyň geljegi 
ara alnyp maslahatlaşyldy. Bu ulgam iki 
ýurduň ykdysadyýetleri üçin strategik ugur 
bolup durýar. Şunuň bilen baglylykda, BAE-
niň işewürler toparlarynyň Türkmenistan­
da amala aşyrylýan giň gerimli özgertmeler 

maksatnamalaryna hem-de düzümleýin 
taslamalara uly gyzyklanma bildirýändik­
leri bellenildi. Munuň özi netijeli işewürlik 
gatnaşyklaryny, maýa goýum işini işjeňleş­
dirmek üçin giň mümkinçilikleri döredýär.

Hormatly Prezidentimiz ýurdumyzyň 
milli ýangyç-energetika toplumyny döw­
rebaplaşdyrmak we diwersifikasiýa ýoly 
bilen ösdürmek strategiýasyny durmu­
şa geçirýändigini nygtap, döwletimiziň 
uglewodorod çig malyny çykarmak we 
gaýtadan işlemek, döwrebap ugurdaş dü­
zümi kemala getirmek babatda pudaga 
innowasiýalary, sanly tehnologiýalary, 
öňdebaryjy işläp taýýarlamalary çekmä­
ge eýerýändigini aýtdy. 2

Ýangyç – energetika 
hyzmatdaşlygy giňeldiler

Hormatly Prezidentimiziň gol çeken 
resminamasyna laýyklykda, türkmen 
wekiliýeti Özbegistan Respublikasynyň 
Buhara şäherinde 12-14-nji iýul aralygynda 
gulluk iş saparynda boldy. Wekiliýetiň 
agzalary saparyň dowamynda Türkmen-
özbek sebitara forumyna, Türkmenistanyň 
we Özbegistanyň Söwda-senagat 
edaralarynyň arasyndaky Işewürlik 
geňeşiniň mejlisine, Türkmenistanyň we 
Özbegistanyň önümçilik mümkinçilikleriniň 
sergisine, türkmen-özbek bilelikdäki 
dostluk konsertine gatnaşdylar.

13-nji iýulda Buharanyň ýaşlar mer­
kezinde birinji Türkmen-özbek sebita­

ra forumy geçirildi. Forumda ikitaraplaýyn 
resminamalaryň 40-a golaýyna gol çekildi.

Türkmen we özbek telekeçileriniň arasyn­
daky hyzmatdaşlygy has-da işjeňleşdirjek 
resminamalar eksport we import amallary 
boýunça, şeýle-de bilelikdäki şertnamalardan 
ybaratdyr. Hususan-da, Türkmenistanyň Öz­
begistan Respublikasy bilen serhetleşýän Le­
bap we Daşoguz welaýatyndan bolan telekeçi­

leriň uly topary özbegistanly kärdeşleri bilen 
hyzmatdaşlyk etmek boýunça ylalaşdylar.

Gol çekilen resminamalara laýyklykda, oba 
hojalyk önümleri, azyk we gurluşyk, senagat 

ugurly harytlaryny eksport we import etmek 
meýilleşdirilýär. Şeýle-de haly öndürýän bilelik­
däki kärhanany döretmek göz öňünde tutulýar.

Şeýle hem günüň ikinji ýarymynda «Sa­
hid Zarowshan» myhmanhanasynda Türk­
men-özbek işewürler forumy geçirildi.

Türkmen-özbek dostluk 
konserti geçirildi
Şol gün gadymy Buhara şäherindäki Ne­

dir Dewonbegi medresesiniň dabaraly çä­

reler geçirilýän meýdançasynda türkmen-
özbek dostluk konserti geçirildi.

Konserte iki ýurduň işewür toparlarynyň 
wekilleri, syýahatçylar, Buharada ýaşaýan 
türkmen maşgalalary, bu ýerde okaýan türk­
men talyplary gatnaşdylar. Konsertiň me­
ýilnamasy türkmen we özbek halklarynyň 
nusgawy hem-de häzirki zaman aýdymla­
ryndan, milli tanslardan ybarat boldy.

Dabara «Baky dursun türkmen-özbek dost­
lugy» atly aýdym-sazly kompozisiýa bilen 
açyldy. Soňra meşhur türkmen we özbek aý­
dymçylarynyň, Türkmenistanyň «Serpaý», 
«Näzli» tans, «Güneş» sazandarlar toparla­
rynyň, Özbegistanyň birleşen sazandarlar to­
parynyň hem-de «Buhoro mawjilori», «Sabo» 
tans toparlarynyň çykyşlaryna tomaşa edildi.

Dostluk konsertiniň dowamynda Gahryman 
Arkadagymyz   Gurbanguly   Berdimuhamedowyň 
sözlerine, Kerim Berdimuhamedowyň sa­
zyna döredilen «Ak şäherim Aşgabat» atly 
aýdymy tomaşaçylar ör turup, şowhunly el 
çarpyşmalar bilen garşyladylar.

Dabara iki ýurduň sungat ussatlarynyň 
bilelikde ýerine ýetirmeklerinde gadymy 
türkmen «Küştdepdisi» we «Dostluk aýdy­
my» atly aýdym bilen tamamlandy.

Türkmen-özbek doganlyk gatnaşyklary pugtalanýar

13-nji iýulda hormatly Prezidentimiz 
Serdar Berdimuhamedow Ministrler 

Kabinetiniň sanly ulgam arkaly 
nobatdaky mejlisini geçirdi. Onda 

resminamalaryň taýýarlanan 
taslamalaryna garaldy we birnäçe 

möhüm meseleler ara alnyp 
maslahatlaşyldy.

Gury ýerdäki plastik zyňyndylary 
arassalamak aňsat bolsa-da deňze 

düşen galyndylar suwuň akymy bilen uzak 
aralyga gidýär. Has kiçi plastik bölejikleri 
bolsa, topraga düşende birnäçe ýylyň do
wamynda ýitýän hem bolsa, suwdaky plas

tik bölejikleriniň 
eremegi has uzak 
wagt dowam edýär. 
Bu meseläniň öňü
ni almak maksady 
bilen dürli taslama

lar durmuşa geçirilýär. Hytaýyň Syçuan 
uniwersitetiniň hünärmenleri mikroplastika 
«iýýän» balyk şekilli roboty işläp taýýarla
dylar. Robotyň ululygy bary-ýogy 1,3 santi
metre ýetýär. Hünärmenler bu enjamyň saý 
suwlardaky plastik bölejiklerini toplap bil
jekdigini belleýärler. Uzakdan dolandyryp 
bolýan robot balyklara ýa-da gämilere ur

magynyň öňüni almak üçin 
şöhle saçýar.

Deňizleri 
arassalaýan 
robot balyk

Jessika Nabongo atly garaýagyz ze
nan dünýäniň ähli ýurduny aýlanan 

ilkinji garaýagyz zenan boldy. 38 ýaşly ze
nan Ýer ýüzüniň 195 ýurduna aýak basyp
dyr. Ol syýahatynyň dowamynda 450-den 
gowrak howa gatnawyny amala aşyrypdyr. 
Nabongo jemi bir million 600 kilometrden 
gowrak ýol geçipdir. Ol soňky syýahatyny Seý
şel adalarynda amala aşyrypdyr. Jahankeşde 

soňky bir ýylyň içinde 170-
den köp gezek uçara mü
nüpdir. Ol syýahatynyň 
dowamynda dürli päsgel
çilikler bilen ýüzbe-ýüz 
bolup, bu syýahaty ta

mamlap bilmejekdiginden howatyr edipdir. 
Ol täsin syýahaty barada «The Catch Me 

If You Can» («Oňarsaň, tut!») atly kitap hem 
ýazypdyr. Nabongo adybir blogynda gezen 
ýerleriniň özünde galdyran täsirleri barada
ky ýatlamalaryny hem ýazýar. Jahankeş
de Ýer ýüzüni aýlanyp çykmak arzuwyna 
35 ýaşyndan ozal ýetmegi maksat edinen 
eken. Şeýle-de bolsa, ol bu arzuwyna gi
jem bolsa ýetipdir. Nabongo häzire çen
li 400 töweregi adamyň dünýäniň ähli 
ýurduna aýlanyp görendigini belleýär.

Ýer ýüzüni 
aýlandy

Maşk etmek 
ruhuňy göterýär
Sport bilen meşgullanmagyň ada
myň fiziki saglygyna peýdasynyň 

bardygy hemmelere mälimdir. Emma soň
ky geçirilen barlaglarda bilermenler maşk 
etmegiň adamyň ruhy ýagdaýyna hem 
ýardam berýändigini bellediler. Yzygiderli 
maşk etmek bedeni güýçlendirmäge, agra
myň kadalylygyny üpjün etmäge we rahat 
uklamaga ýardam edýär. ABŞ-nyň Indiana 

uniwersitetiniň Halk 
saglygyny goraýyş 
mekdebiniň professory 
Jek Raglin soňky ýyl
larda stresiň artýan
dygyny, munuň öňüni 
almakda maşkyň äh

miýetiniň uludygyna ünsi çekýär. Biler
menleriň pikirine görä, maşk etmek adam
da diňe gowy duýgulary döretmek bilen 
çäklenmän, şol bir wagtyň özünde gaýgy-
aladany hem unutdyrýar. Şeýlelikde, sport 
adamyň ruhy saglygyna ikitaraplaýyn 
ýardam edýär. Professor Raglin hepdede 
üç gezek 15-20 minutlyk aerobik maşkla
ry ýerine ýetirmegiň uzak möhletleýin, has 
täsirli peýdasynyň boljakdygyny aýdýar. 
Onuň pikirine görä, 5 minut ýöremek hem 
adamyň şähdini açmaga ýardam berýär.

Röwşen GELENJÄÝEW, 
Türkmen döwlet bedenterbiýe 

we sport institutynyň 
mugallymy.

Başlangyjy 1-nji sahypada.
Hormatly Prezidentimiz hasabaty diňläp, bug­

daýyň hasyllylygyny ýokarlandyrmak ugrunda 
yzygiderli geçirilýän çäreleriň, sürümli ýerleriň we 
tehnikanyň netijeli peýdalanylmagynyň ýurdumy­
zyň gallaçylyk pudagynda gazanylýan üstünlikleriň 
binýadydygyny nygtady hem-de bugdaý oragyny 
üstünlikli tamamlamak, ýygnalan hasyly talabala­
ýyk saklamak boýunça zerur çäreleri görmek bara­
da wise-premýere degişli görkezmeleri berdi.

Döwlet Baştutanymyz hasyla hasyl goşulýan 
şu gyzgalaňly döwürde gowaça ideg işlerini güýç­
lendirmegiň, onda agrotehnikanyň talaplaryna 
berk eýermegiň möhümdigini belläp, bu babatda 
anyk tabşyryklary berdi. Hormatly Prezidentimiz 
gök-bakja ekinlerini, şol sanda ýeralmany hem-de 
beýleki oba hojalyk önümlerini ösdürip ýetişdir­
mek üçin bölünip berilýän ekin meýdanlarynyň 
giňeldilmeginiň, olaryň öndürilýän mukdaryny art­
dyrmagyň wajypdygyna ünsi çekdi. 

Gazdan benzin öndürýän 
zawodda goşmaça ammarlar 
toplumy gurlar
Soňra Ministrler Kabinetiniň Başlygynyň orun­

basary Ç.Purçekow Ahaldaky gazdan benzin ön­
dürýän zawodyň önümçilik kuwwatyny artdyrmak 
boýunça alnyp barylýan işler barada hasabat ber­
di. Zawodda EСO-93 kysymly benzin, suwuk­
landyrylan gaz hem-de kükürtsizlendirilen dizel 
fraksiýasy öndürilýär. Ýanwar – iýun aýlarynda 
meýilnama 120,8 göterim ýerine ýetirildi. Wise-
premýer zawody doly taslama kuwwatyna çykar­
mak hem-de önümleri amatly bahalardan ýerle­
mek maksady bilen, zawodyň çäginde goşmaça 
ammarlar toplumyny gurmagyň maksadalaýyk 
boljakdygyny belläp, bu babatda halkara bäsleşigi 
yglan etmek baradaky teklibi beýan etdi.

Hormatly Prezidentimiz hasabaty diňläp, hödür­
lenilen teklibi makullady hem-de bu ugurda degişli 
işleri geçirmegi tabşyrdy. Döwlet Baştutanymyz 
bu senagat toplumynyň – tebigy gazdan ben­
zin öndürmek boýunça dünýäde ilkinji zawodyň 
önümçilik kuwwatyny doly peýdalanmagyň mö­
hümdigine ünsi çekdi. Döwlet Baştutanymyz bu 
iri kärhananyň ekologik taýdan arassa önümlerine 
dünýä bazarlarynda barha uly isleg bildirilýändigi­
ni belläp, onda alnyp barylýan işleri hemişe gözeg­
çilikde saklamagy tabşyrdy.

Halkara festiwala 
taýýarlyk görülýär
Ministrler Kabinetiniň Başlygynyň orunbasary 

M.Mämmedowa Lebap welaýatynyň Türkmenabat 
şäherinde şu ýylyň 11 – 14-nji oktýabry aralygyn­
da geçiriljek «Senetçilik we amaly-haşam sungaty 
dünýä halklarynyň mirasynda» atly halkara festi­

walyň guramaçylyk meseleleri barada hasabat ber­
di. Bu festiwal hormatly Prezidentimiziň alyp bar­
ýan oňyn halkara syýasatynyň çäklerinde geçirilip, 
onda medeni diplomatiýa aýratyn orun degişlidir.

Häzirki wagtda «Senetçilik we amaly-haşam 
sungaty dünýä halklarynyň mirasynda» atly hal­
kara festiwalyň Düzgünnamasy işlenip taýýarla­
nyldy. Festiwalyň çäklerinde halk senetçiliginiň 
we amaly-haşam sungatynyň dürli ugurlary bo­
ýunça sergi-ýarmarkalary guramak, ussatlyk sa­
paklaryny, ylmy-amaly maslahatlary we beýleki 
çäreleri geçirmek göz öňünde tutulýar.

Hormatly Prezidentimiz hasabaty diňläp, hä­
zirki döwürde Garaşsyz, Bitarap Türkmenista­
nyň halkara bileleşikdäki belent abraýynyň diňe 
bir ýurdumyzyň ykdysady kuwwaty bilen däl-de, 
türkmen halkynyň baý taryhy-medeni mirasy bi­
len hem şertlendirilendigini nygtady. 

Halkara derejeli şeýle medeni forumyň geçirilmegi 
amaly-haşam sungatynyň gadymy çeşmelerini içgin 
öwrenmekde, dünýä halklary bilen dostlukly gatna­
şyklary ösdürmekde uly ähmiýete eýedir diýip, döw­
let Baştutanymyz aýtdy. Hormatly Prezidentimiz 
«Senetçilik we amaly-haşam sungaty dünýä halk­
larynyň mirasynda» atly halkara festiwaly bellenilen 
möhletlerde geçirmek baradaky teklibi makullap, wi­
se-premýere bu çäräni ýokary guramaçylyk dereje­
sinde geçirmek boýunça anyk tabşyryklary berdi.

Aşgabatda sambo boýunça 
dünýä çempionaty geçiriler
Ministrler Kabinetiniň Başlygynyň orunbasary 

N.Amannepesow ozal berlen tabşyryklaryň ýerine 
ýetirilişi barada hasabat berip, döwlet Baştutanymy­
zyň garamagyna «Aşgabat şäherinde 2025-nji ýyl­
da Sambo boýunça dünýä çempionatyny geçirmek 
hakynda» Kararyň taslamasyny hödürledi.

Halkara sambo federasiýasynyň Ýerine ýetiriji 
komitetiniň 2022-nji ýylyň 27-nji aprelinde geçiri­
len mejlisinde Sambo boýunça dünýä çempionaty­
nyň 2025-nji ýylda Aşgabat şäherinde geçirilmegi 
baradaky çözgüt kabul edildi. Bu teklip ýurdumy­
zyň Sport we ýaşlar syýasaty ministrligi hem-de 
Söweş sungaty milli federasiýasy bilen bilelikde 
öwrenildi we goldanyldy.

Iri halkara ýaryşy 2025-nji ýylyň noýabr aýynda 
Aşgabatdaky Olimpiýa şäherçesiniň Başa-baş sö­
weş sungaty sport toplumynda geçirilmegi we çem­
pionaty ýokary derejede guramak boýunça gurama­
çylyk toparynyň döredilmegi hem-de Halkara sambo 
federasiýasy bilen Türkmenistanyň Söweş sungaty 
milli federasiýasynyň arasynda Goşmaça ylalaşygy 
baglaşmaga ygtyýar berilmegi teklip edilýär.

Hormatly Prezidentimiz hasabaty diňläp, paýtag­
tymyzda Sambo boýunça dünýä çempionatynyň 
geçirilmeginiň wajypdygyny belläp, onuň Garaşsyz 
Türkmenistanyň sport abraýyny mundan beýläk-de 

belende götermekde, daşary ýurtlar bilen däp bolan 
gatnaşyklary pugtalandyrmakda ähmiýetlidigini na­
zara almak bilen, iri halkara ýaryşyň ýokary gurama­
çylyk derejesini üpjün etmegi tabşyrdy. 

Hormatly Prezidentimiz wise-premýere ýur­
dumyzyň sambo boýunça milli ýygyndy topary­
nyň düzümine iň gowy türgenleri saýlap almak 
hem-de olary bu halkara ýaryşa taýýarlamak 
boýunça zerur işleri geçirmegi tabşyrdy. Döwlet 
Baştutanymyz Karara gol çekip, ony sanly ulgam 
arkaly wise-premýere iberdi hem-de ähli meýilleş­
dirilen çäreleriň ýerine ýetirilişine berk gözegçilik 
etmek babatda birnäçe görkezmeleri berdi.

Hormatly Prezidentimiziň 
Özbegistan Respublikasyna 
döwlet sapary
Ministrler Kabinetiniň Başlygynyň orunbasary, 

daşary işler ministri R.Meredow Türkmenistanyň 
Prezidentiniň Özbegistan Respublikasyna döwlet 
saparyna görülýän taýýarlyk barada hasabat berdi.

Bitarap ýurdumyzyň daşary syýasatynyň ile­
ri tutulýan ugurlarynyň biri hem goňşy döwletler 
bilen gatnaşyklary ösdürmekden ybaratdyr. Türk­
menistan Özbegistan bilen syýasy-diplomatik, 
söwda-ykdysady we medeni-ynsanperwer ugur­
lar boýunça hyzmatdaşlygy ösdürýär.

2007 – 2022-nji ýyllar aralygynda iki ýurduň 
döwlet Baştutanlarynyň derejesinde özara sapar­
laryň 25-si guraldy. Ikitaraplaýyn gatnaşyklaryň 
hukuk binýady şu günki güne çenli iki döwletiň ara­
synda gol çekilen döwletara, hökümetara we pu­
dagara resminamalaryň 246-sy bilen berkidildi. Iki 
ýurduň sebitleriniň arasynda göni gatnaşyklaryň 
pugtalandyrylmagy hem ikitaraplaýyn hyzmatdaş­
lygyň okgunly ösdürilýändigine şaýatlyk edýär.

Hormatly Prezidentimiziň garamagyna 14-15-
nji iýulda meýilleşdirilýän saparyň maksatnamasy 
hödürlenildi.

Döwlet Baştutanymyz hasabaty diňläp, türk­
men-özbek gatnaşyklarynyň dostlukly, hoşniýet­
li goňşuçylyk häsiýetine eýedigini kanagatlanma 
bilen nygtady we ýokary derejedäki gepleşikleriň 
wajypdygyny belläp, wise-premýere, daşary işler 
ministrine Özbegistan Respublikasyna döwlet sapa­
rynyň ýokary derejesini üpjün etmegi tabşyrdy. Şol 
saparyň barşynda netijeli hyzmatdaşlygy mundan 
beýläk-de ösdürmäge, onuň köpugurly mümkinçi­
liklerinden peýdalanmaga ýardam etjek resminama­
laryň toplumyna gol çekmek göz öňünde tutulýar.

«Halkara ulag-üstaşyr 
geçelgeleri: özara 
arabaglanyşyk we ösüş» 
atly halkara maslahat
Ministrler Kabinetiniň ýanyndaky Ulag we kom­

munikasiýalar agentliginiň Baş direktory M.Ça­

kyýew «Halkara ulag-üstaşyr geçelgeleri: özara 
arabaglanyşyk we ösüş» atly halkara maslahaty 
geçirmäge görülýän taýýarlyk işleri barada hasa­
bat berdi. Bu forum halkara we sebitara derejede 
häzirki zaman ulag-logistika ulgamynyň hereketi­
niň işjeňleşdirilmegine gönükdirilendir. Ony şu ýy­
lyň 18-19-njy iýulynda ýurdumyzyň Söwda-sena­
gat edarasynda geçirmek meýilleşdirilýär.

Maslahatyň çäklerinde Halkara ulag we üsta­
şyr geçelgesini döretmek hakynda Eýran Yslam 
Respublikasynyň, Katar Döwletiniň, Oman Soltan­
lygynyň, Türkmenistanyň we Özbegistan Respub­
likasynyň Hökümetleriniň arasyndaky Ylalaşygyň 
(Aşgabat Ylalaşygy) Iş komitetiniň üçünji mejlisi­
niň we Gyrgyzystan – Özbegistan – Türkmenistan 
– Eýran hem-de Täjigistan – Özbegistan – Türk­
menistan – Eýran – Türkiýe geçelgeleri boýun­
ça Ykdysady Hyzmatdaşlyk Guramasynyň birinji 
iş duşuşygynyň geçirilmegi göz öňünde tutulýar. 
Maslahatyň gün tertibine ekologiýa, durnukly ösüş 
ulgamy, pudagy ösdürmekde ylmyň we bilimiň or­
ny, sanlylaşdyrmak ýaly möhüm meseleler girizildi.

Hormatly Prezidentimiz hasabaty diňläp, häzirki 
zaman şertlerinde ulag ulgamyndaky gatnaşykla­
ryň ählumumy durnukly ösüşiň möhüm şerti hök­
münde ähmiýetli orun eýeleýändigini belledi. Döwlet 
Baştutanymyz özara bähbitli halkara hyzmatdaşly­
gyň mundan beýläk-de ösdürilmegine kuwwatly 
itergi berjek halkara maslahatyň ähmiýetini nygtap, 
agentligiň ýolbaşçysyna onuň ýokary guramaçylyk 
derejesini üpjün etmegi we ähli ugurdaş meseleleri 
öz wagtynda, utgaşykly çözmegi tabşyrdy.

Soňra Ministrler Kabinetiniň ýanyndaky Ulag we 
kommunikasiýalar agentliginiň Baş direktory «Sanly 
çözgüt – 2022» atly innowasion taslamalaryň bäsle­
şigini geçirmäge görülýän taýýarlyk işleri barada ha­
sabat berdi. Programma üpjünçiligini we innowasion 
usullary işläp taýýarlaýan ýaşlary höweslendirmek 
maksady bilen, ýurdumyzda 2020-nji ýylda inno­
wasion taslamalaryň bäsleşigine badalga berildi.

Hormatly Prezidentimiz hasabaty diňläp, häzir­
ki döwürde ýurdumyzda ähli pudaklary sanlylaş­
dyrmak, önümçilige ylmyň gazananlaryny ornaş­
dyrmak boýunça maksatnamalaýyn işleriň alnyp 
barylýandygyny aýtdy. Munuň özi pudaklaryň işi­
niň döwrüň talabyna laýyk derejede döwrebaplaş­
dyrylmagyny üpjün eder.

Döwlet Baştutanymyz dünýäniň öňdebaryjy 
tejribesiniň öwrenilmegine ünsi çekip, «Sanly çöz­
güt – 2022» innowasion taslamalar bäsleşigini ge­
çirmek baradaky teklibi makullady hem-de onuň 
ýaşlaryň zehinini we ukybyny ýüze çykarmakda 
aýratyn ähmiýetli boljakdygyny belläp, bu babatda 
agentligiň ýolbaşçysyna anyk tabşyryklary berdi.

Hökümetiň mejlisinde beýleki birnäçe möhüm 
meselelere hem seredilip, pudaklary ösdürmäge 
gönükdirilen resminamalar kabul edildi.

Ähli ulgamlarda ösüşiň täze belentliklerine tarap

Ýewropa Bileleşigi Horwatiýanyň 
ýewro pul birligine geçmegine ygty

ýar berdi. Ýewropa Bileleşiginiň ýewro pul 
birligini ulanýan döwletleriniň maliýe 
ministrleri Brýusselde geçirilen ýygnak
da Horwatiýanyň geljek ýylyň 1-nji ýan
warynda Ýewro sebitiniň 20-nji agzasy 
bolmagyna mümkinçilik berdi. Ýewropa 

Geňeşiniň binasynda geçirilen ýygnaga 
Ýewropa Merkezi bankynyň başlygy Kris
tin Lagard we beýleki ýokary derejeli ýol
başçylar gatnaşdylar. Ýewropa Komissiýa
synyň geçen aý taýýarlan maglumatynda, 
2013-nji ýyldan bäri Bileleşigiň agzasy bolan 
Horwatiýanyň geljek ýylyň başyndan ýewro 
pul birligine geçmäge taýýardygy bellenipdi.

Ýewro pul birligini ulanýan ýurtlar sebitiň beý
leki agzalary bilen has berk maliýe gatnaşykla
ryny ýola goýýarlar we Ýewropa Merkezi banky

nyň ýeňilliklerinden peýdalanýarlar.
Geljek ýyldan başlap, 340 million töweregi 

ilaty bolan ýewro sebitiniň ýurtlarynyň raýatla

ry Horwatiýa baranlarynda nagt pullaryny hor
wat kunasy bilen çalyşmaly bolmazlar. 1999-njy 
ýylyň ýanwarynda Germaniýa, Fransiýa, Italiýa, 

Ispaniýa, Niderlandlar, Awstriýa, Belgiýa, Finl
ýandiýa, Irlandiýa, Lýuksemburg we Portugaliýa 
döwletlerinde ýewro pul birligi dolanyşyga girizil

megini kabul edipdi. 2001-nji ýylda Gresiýa 
hem bu pul birligini ulanmak kararyna geldi. 
Netijede, 2002-nji ýylda bu pul birligini ka
bul eden Ýewropa Bileleşigi ýurtlarynda milli 
banknotlaryň deregine ýewro ulanylyp baş
landy. Soňky ýyllarda Sloweniýa, Kipr, Malta, 
Slowakiýa, Estoniýa, Latwiýa we Litwa umu
my pul birligini ulanyp başlady. Ýewro dünýä
de amerikan dollaryndan soňra ikinji rezerw 
walýutasy hasaplanýar.

Ýewropa Bileleşiginiň 27 agzasy bolup, hä
zirki wagtda olaryň 19-y ýewro pul birligini ulan
ýar. Şeýle hem Ýewropadaky Andorra, Monako, 

San Marino we Watikan ýaly mikro döwletler, Çer
negoriýa we Kosowa döwletler, Ýewropa ýurtlaryna 
degişli uzak adalar ýewro pul birligini ulanýar.

Horwatiýanyň ýewro ulanmagyna ygtyýar berildi

Özbek edebiýaty öz gözbaşyny uzak asyrlaryň 
jümmüşinden alyp gaýdýar. Häzirki zaman özbek 
edebiýaty dürli žanrlylygy, ugur-tär saýlamakda 
has batyrgaýlygy bilen tapawutlanýar. Özbek 
şygryýeti köp asyrlyk däplerini dowam etdirip, 
milli edebiýatda öňde baryjy žanr bolmagynda 
galýar. Aman Matçan, Barot Boýkabilow, 
Sirojiddin Said, Normurod Narzullaýew, Şawkat 
Rahmon, Çulpan Ergaş, Azim Suýun, Usman 
Azim, Ikrom Otamurod, Abduwali Kutbiddin, Aziz 
Said, Bahram Ruzimuhammad, Muhammad 
Ýusuf, Ikbol Mirzo, Fahriýor, Zebo Mirzaýewa, 
Guljamol Askarowa we beýlekileriň dünýä 
akyl ýetirmäge edýän tagallalarynda täzeçe 
çemeleşmeleri duýmak bolýar. 

Häzirki zaman özbek şygryýetinde öwüt-ne­
sihata, adaty däl pikirler bilen gyzyklanma­

lara, çylşyrymly ruhy ýagdaýlaryň beýanyna we 
adamyň mukaddes duýgularyna akyl ýetirmäge 
bolan tagallalaryna,  onuň baý we üýtgeşik ruhy 
dünýäsine esasy üns gönükdirilýär.

Şawkat Rahmonyň «Türkiler», «Ykrar», Azim Su­
ýunyň «Toba», «Ak we gara», Abduwali Kutbiddiniň 
«Düşündirişsiz sözlük», Aziz Saidiň «Düýş», «Ýol» 
ýaly şygyrlary häzirki zaman şygryýetiniň özboluş­
ly nusgalarydyr. Häzirki zaman özbek şygryýetinde 
galyplaryň we usullaryň dürli-dürlüligi, Günbataryň 
we Gündogaryň öňdebaryjy şygryýet däplerini susup 
almaga bolan çynlakaý tagallalar mahsusdyr. Şygry­
ýeti özüniň ozalbaşdaky gözbaşyna dolap getirmek, 
häzirki zamanyň ruhy dünýäsiniň pynhan syrlaryny, 
asylly duýgularyny oňa seplemek şu günki özbek 
şygryýetiniň esasy aýratynlyklarynyň biridir. Şyg­
ryýet şahyrlaryň ýiti ruhy dünýäsi, baý oýlanmalary 
arkaly ynsanyýete bagyşlanan naýbaşy eserlere öw­
rüldi. Bu ýagdaý okyjylaryň sanyny artdyryp, şygry­

ýetiň muşdaklarynyň estetik derejesini, täsirli beýan 
edilen çeper söze düşünmek ukybyny görnetin ýokar­
landyrdy. Häzirki zaman şygryýeti öz muşdaklaryny 
has ýokary ruhy derejä götermegiň hötdesinden geldi.

Özbek şygyrlarynyň şu günki muşdaklary has 
inçe duýguly şygryýete, sopuçylygyň köp many­
ly şahyrana setirlerine we şahyrana dünýäniň dürli 
tärler arkaly beýan edilýän usulyýetine düşünmäge 
ukyplydyr. Özbek okyjylarynda estetik meýil, şyg­
ryýete çuňňur düşünmek ukyby görnetin ýokar­
lanyp, şahyrana dünýäni ýalňyşsyz kesgitlemek 
üşügi kemala geldi. Eger häzirki zaman şygryýe­
tinde ýaş nesilleriň işjeňligi ýokary bolup, täze atlar 
peýda bolan bolsa, kyssa žanrynda-da şol däpleriň 
dowam etdirilýändigi aýdyň hakykatdyr.

Şu günki günde dürli žanrlarda eserleri döredýän 
ýazyjylar önjeýli işleýärler: Adyl Ýakubow, Saýd 
Ahmad, Şukur Holmirzaýew, Utkir Haşimow, Aman 
Muhtar, Tahir Malik, Murod Muhammad Dust, To­
gaý Murad, Erkin Agzam, Haýriddin Sultanow, 
Hurşid Dustmuhammad, Nazar Eşankul, Nurmurad 
Narkabilow, Tuhtamurad Rustamow, Abdukaýum 
Ýuldaşew, Rahim Atauli we beýlekiler.

Döredijilikli çemeleşme, garaşylmadyk çeper 
çözgütler, belli bir kadalaryň mese-mälim özgerdil­
mesi häzirki zaman özbek kyssasynyň esasy aý­
ratynlygy bolup durýar. Aman Muhtaryň «Müň bir 
roý», Nazar Eşankulyň «Gara kitap» powestlerinde 
dünýä derejesinde ýazylan kyssalaryň iň soňky çe­
meleşmeleri ussatlyk bilen ulanylýar. Nazar Eşan­
kulyň «Şemaly tutup bolmaýar», «Tabyt şäher», 
«Tüweleý» ýaly eserleri özboluşly hekaýalar bolup, 
Özbegistanyň milli edebiýatynda täzeçil estetik 
hadysadyr. Bu ýazyjylaryň eserleri beýan edilişi­
niň özboluşlulygy, dünýäni bütinleý başgaça görşi 
hem-de adamzadyň ruhy dünýäsiniň iň bir pynhan 
künjeklerine aralaşmagy bilen tapawutlanýar.

Kyssaçy Ş. Holmirzaýewiň «Garantga», «Dino­
zawr» romanlarynda, «Bulut tutan Aý», «Azatlyk», 

«Nowruz, nowruz» hekaýalarynda, N. Narkabilo­
wyň «Akboýun», «Uçutlar hem aglaýar», «Dag ada­
my» powestlerinde, «Ar», «Guwançly gün» hekaýa­
larynda döwürdeşleriniň çeperden janly keşplerini 
döredip, suratlandyrmalaryň ozaldan gelýän däp­
lerini ussatlyk bilen ulanypdyrlar. Şoýim Butaýewiň 
«Şuradan galan adamlar» powestinde, hem-de «Çy­
nar» hekaýasynda, H. Dustmuhammadyň «Kürsi» 
powesti, «Magot», «Ibn Muganni» hekaýalary, T. 
Muradyň «Atamdan galan meýdanlar» romanynda 
gadymdan gelýän usul we dünýä edebiýatynyň iň 
soňky gazananlary ussatlyk bilen utgaşýar.

Özbegistan muzeýlere we kitaphanalara baý 
ýurtdyr. Daşkendiň, Samarkandyň we Buharanyň 
kitaphanalarynda gadymy kitaplaryň we golýaz­
malaryň ägirt uly ýygyndysy saklanýar.

Häzirki zaman özbek edebiýaty Ýangyç – 
energetika 

hyzmatdaşlygy 
giňeldiler

Başlangyjy 1-nji sahypada.
Bu babatda ýola goýlan, bilelikde 

işlemek boýunça köpýyllyk tejribä eýe 
bolan netijeli hyzmatdaşlygy ösdürmek 
üçin oňaýly şertler bar. Şunuň bilen 
baglylykda, «ýaşyl» energetikada öza
ra gatnaşyklary işjeňleşdirmek, ekolo
gik taýdan arassa, gaýtadan dikeldilýän 
energiýa çeşmelerini, hususan-da, Gün 
we ýel energiýasyny ulanmak wajyp 
hasaplanýar.

Ikitaraplaýyn gatnaşyklar mesele
lerine uly üns berýändigi üçin myhman 
hormatly Prezidentimize hoşallyk bil
dirip, BAE-niň işewürler toparlarynyň 
Türkmenistan bilen uzak möhletli hyz
matdaşlyga hem-de täze, geljegi uly 
taslamalara gatnaşmaga çalyşýandyk
laryny tassyklady. Bellenilişi ýaly, ne
tijeli ykdysady we maýa goýum syýa
satynyň yzygiderli durmuşa geçirilmegi 
netijesinde ýurdumyz halkara giňişlikde 
özüni ygtybarly, jogapkärli hyzmatdaş 
hökmünde görkezdi.

Duşuşygyň ahyrynda hormatly 
Prezidentimiz hem-de BAE-niň energe
tika we infrastruktura ministri däp bolan 
ikitaraplaýyn hyzmatdaşlygyň mun
dan beýläk-de uzak möhletleýin esas
da pugtalandyryljakdygyna, şeýle-de 
üstünlikli ösdüriljekdigine, täze many-
mazmun bilen baýlaşdyryljakdygyna 
ynam bildirdiler.

ABŞ-nyň Aerokosmos edarasy tara
pyndan işlenip taýýarlanan Jeýms 

Webb adyndaky kosmos teleskopy arkaly 
kosmosyň iň dury suratynyň alnandygy 
mälim edildi. Ýokary durulykdaky reňk
li surat düşürilenden soňra hünärmenler 
tarapyndan gaýtadan işlendi. Köpçülige 

ýetirilen suratyň do
wamynyň Merilend
däki Goddard kos
modromy tarapyndan 
ý a ý r a d y l j a k d y g y 
mälim edildi. Suratda 

kosmosyň 4,6 milliard ýyllyk galaktika 
toplumyny görmek bolýar. Bu galaktika 
toplumyna «SMACS 0723» diýlip at ber
lipdir. NASA-nyň wekili Bill Nelson sura
tyň biziň galaktikamyzyň häzire çenli dü
şürilen iň dury we çuň şekilidigini aýdyp, 
uzakda ýerleşýän bu galaktikalaryň we 
ýyldyzlaryň käbirleriniň mundan ozal 
surata alynmandygyny 
belledi.

Kosmosyň  
iň dury suraty

Türkmen halky bürgüt gaýratly, laçyn 
ganatly, gyz kamatly bedewine bolan 
söýgüsini ýokary derejede wasp edýär. 
Bedewimiziň gözelligini, wepadarlygyny, 
ajaýyp, sazlaşykly hereketlerini pederlerimiz 
halk döredijiligine siňdiripdirler. Olaryň 
döreden «Oguznama», «Gorkut ata», 
«Görogly» ýaly şadessanlarynda 
bedewlerimiziň gaýtalanmajak häsiýetleri, 
ajaýyp sypatlary bilen birlikde bedew 
atyň türkmen durmuşyndaky orny, 
gymmaty, ähmiýeti çeper beýan edilýär. Öz 
durmuşlaryny bedew atsyz, ojagyny goragçy 
alabaýsyz göz öňüne getirip bilmedik 
pederlerimiz atlar baradaky garaýyşlaryny, 
durmuş tejribelerini, şol sanda at üstündäki 
milli oýunlaryň aýratynlyklaryny halk 
döredijilik eserlerine siňdiripdirler.

Bedew at bilen höwrügen adamyň beden we 
ruhy taýdan sagdyn, ynsanperwer we zäh­

metsöýer, maksada okgunly bolýandygyny ata-

babalarymyz özleriniň toplan terbiýeçilik, seýisçi­
lik tejribelerinden bilipdirler. Şonuň üçin hem olar 
öz nesillerine çagalykdan at münmegiň, oňa ideg 
etmegiň, aty çapmagyň inçe syrlaryny öwredip­
dirler. Milletimiziň bedewe bolan söýgüsi hem-de 
garaýşy dürli taryhy çeşmelerde, ata Watanymy­
zyň üstünden ýoly düşen jahankeşdeleriň ýol ýaz­
gylarynda giňden beýanyny tapýar. Pederlerimi­
ziň çagalaryna at münmegi öwredişleri baradaky 
ýazgylar milli taryhymyzy öwrenen taryhçylaryň 
işlerinde gabat gelýär. Mysal üçin, taryhçy alym 
A.Wamberi özüniň «Orta Aziýanyň oçerkleri» di­
ýen işinde «Türkmenler oglanlaryna bäş ýaşynda 
at mündürip başlaýarlar, on ýaşynda olar eýýäm 
at çapyşyklarda çapyksuwarlyk edýärler» diýip 
ýazýar. Çagalykdan at münmäge ezberlik bilen 
erk eden pederlerimiz at üstündäki oýunlaryň dürli 
görnüşlerini nesillere miras goýupdyrlar. 

Türkmen milli at üstündäki oýunlary gadym 
zamanlarda massagetleriň, gunlaryň, parfi­
ýanlaryň, abdallaryň, gadymy Oguz we ondan 
soňky Oguz döwletleriniň goşunlarynda, atly 

nökerlere söweş tilsimlerini öwretmek maksady 
bilen döräpdir. At üstündäki oýunlar örän çala­
synlygy, edermenligi talap edipdir. 

Orta asyrlarda at üstündäki milli oýunlaryň 
ýörgünli bolandygyny «Görogly» şadessany 
doly subut edýär. Şadessanyň «Gyratyň ogur­
lanyşy» bölüminde Göroglynyň Nişapur şähe­
rinde Gyratyny seýisläp, oňa her hili oýunlar 
öwredişi, soňra Gyratyny birkemsiz bezäp, şä­
her meýdançasynda her hili oýunlar oýnadyşy 
türkmen milli at üstündäki oýunlaryň bolandy­
gyny tassyklaýar. «Göroglynyň at oýnadyşy» 
halk sazy aýdanlarymyza güwä geçýär. 

Ilkinji at üstündäki oýunlara «At üstünde gy­
lyçlaşmak», çapyp barýan at üstünde «Naýza 
zyňmak», uzyn, üç boý derek dikilen beýiklik­
den suw kädisini asyp, «Altyn gabak» atyşmak, 
dokuz pilden ok geçirmek ýaly harby terbiýeçi­
likli ýaryşlar görnüşinde geçirilipdir. 

«Wellemşaha», «It urşy» oýunlarynyň geçiri­
lişi dogrusynda «Görogly» şadessanynda beýan 
edilýär. «It urşy» oýny şadessanynda Görogly­
nyň «Gaçyşym bar kowuşyma bermenem» di­
ýip belleýşi ýaly, «gaçdym-kowdum» görnüşin­
de ulanylan söweş tilsimleriniň biri bolupdyr. 

«Atyň gapdalynda bukulyp çapmak» her hili 
kyn ýagdaýlarda hem çapyp barýan ata buku­
lyp, duşmanlaryň arasyndan çykmaga kömek 
edipdir. Bu emel Ata Gowşudowyň «Dordepel» 
hekaýasynda dolulygyna, çeper beýan edilipdir. 

At üstünde oýnalýan milli oýunlarymyzyň 
biri-de «Telpek gapdy» oýnudyr. Bu oýun çapyp 
barýan atyň üstünde telpegiňi ýokary oklap, 
aşaklygyna kelemenläp gaýdanda ony gapmak 
görnüşinde oýnalýar. Bu oýun ýigitlerde çala­

synlygy, çeýeligi terbiýeläpdir. 
«Çowgan» oýny hem pederlerimizden miras 

galan at üstündäki oýunlarymyzyň biridir. Iki ýa­

ryşdaş atly topar bolup top oýnamak, Orta asyr­
larda Gündogar halklarynyň arasynda, şol sanda 
türkmenleriň arasynda hem giň ýaýran oýun bo­
lupdyr. Soňra bu oýun Ýewropada medeniýetleş­
dirilipdir. Oýun 200 m X 150 m ölçegdäki meýdan­
çada geçirilýär. Derwezäniň ini 3 m deňdir. Oýun 
iki topara bölünen atly türgenleriň arasynda, her 
toparda 6 sany atly oýunçynyň gatnaşmagynda 
oýnalýar. Oýunçylaryň dördüsi hüjümçi we iki­
si goragçy bolup, goragçylar düzgün boýunça öz 

tarapyna degişli ýarym meýdançadan çykmaly 
däldir. Oýnuň dowamlylygy 15 minut bolup ara­
synda 15 minut dynç almak üçin arakesme bilen 
iki tapgyrda, jemi 30 minut oýnalýar. «Çowgan» 
oýny «Atly polo» görnüşinde Pakistanda, Eýran­
da, Ýewropada geçirilip soňky ýyllarda bolsa arap 
ýurtlaryna hem ýaýraýar. Munuň özi medeniýetle­
riň özara gatnaşygynyň aýdyň subutnamasydyr.

«Owlak gapdy» ýa-da «Gök böri» oýny iki to­
par atly bolup oýnalýar. Oýun örän çekeleşikli 
we gyzgalaňly geçýär. «Owlak gapdy» ýaryşla­
ryna ýognasdan uly bolmadyk, ýöne güýçli, çe­
keleşikli halatlarda hem deňagramlylygyny sak­
lap bilýän we ýykylmaýan atlar ulanylýar. Bu 
oýun Amyderýanyň aşaky akymynda ýaşaýan, 
şeýle-de, Owganystanda ýaşaýan türkmenleriň 
arasynda ýaýrap, biziň günlerimize gelip ýetip­
dir. «Owlak gapdy» oýny Täjigistanda, Gyrgy­
zystanda, Özbegistanda, Gazagystanda häzirki 
döwürde hem milli oýun hasaplanylýar. 

«At üstünde ýigitler oýny» çapyp barýan atyň 
üstünde her hili çylşyrymly aşyrymlar, öwrümler 
etmek, dürli maşklary ýerine ýetirmek ýaly görnüş­
lerde geçirilýär. Gahryman Arkadagymyzyň tagal­
lasy bilen döredilen «Galkynyş» milli at üstündäki 
oýunlar topary dünýäniň dürli döwletlerinde üstün­
likli çykyş edip uly ýeňişleri gazanýarlar. Olaryň yz­
ly-yzyna sirk sungatynda, at üstündäki oýunlarda 
gazanýan ýeňişlerini dünýä ykrar edýär.

Milli ýörelgelerimiziň dowamat bolmagy, at­
şynaslyk däplerimiziň goralmagy we ösdüril­
megi ugrunda irginsiz alada edýän Arkadagly 
Serdarymyzyň janynyň sag, ömrüniň uzak bol­
magyny, tutýan döwletli işleriniň hemişe rowaç­
lyklara beslenmegini arzuw edýäris.

Aýjeren TAGANDURDYÝEWA,
Türkmen oba hojalyk institutynyň mugallymy.

At üstündäki milli oýunlar Maşgala mukaddesligi
Agzybirlik türkmeniň aslyndan gaýdyp, onuň 
maşgala ahlagyna we medeniýetine mäkäm 
ornaşandyr. Özara düşünişmek, birek-birege 
geçirimlilik edip, ylalaşyk gazanmak agzybir 
gatnaşyklaryň esasy aýratynlyklarydyr. 
Agzybir maşgalalardan düzülen jemgyýet 
sagdyn jemgyýetdir. Sagdyn jemgyýet bolsa 
döwletiň gülläp ösmeginiň iň esasy şertidir.

Türkmeniň maşgala terbiýesiniň gözbaşyn­
da ata-babalarymyzdan miras galan mertlik, 

namysjaňlyk, nesilden-nesle geçip gelen edeplilik, 
mylaýymlyk, asyllylyk, wepalylyk ýörelgeleri bar.

Ata Watanymyzda milli ýörelgelere eýerýän hä­
zirki zaman maşgala ojagynyň berk bolmagynda, 
eneleriň we çagalaryň hukuklarynyň goralmagynda 
ýurdumyzda hereket edýän Türkmenistanyň Kons­
titusiýasynyň, Türkmenistanyň maşgala kodeksiniň, 
Türkmenistanyň raýat kodeksiniň ähmiýeti uludyr. 

Maşgala – döwletiň bir ülşi. Edil döwletde bol­
şy ýaly, onuň hem hojalyk ýolbaşçysy, agzalary, 
býujeti, edebi, ýaşaýyş kadasy bolýar. Şeýlelikde, 
maşgalalar, hojalyklar toplanyp bitewi döwleti eme­
le getirýär. Şol kiçi hojalyklar, maşgalalar sagdyn, 
agzybir, berk bolanda, döwlet hem öz gezeginde 
kuwwatly bolýar. Ine, şonuň üçin hem maşgala ag­
zybirligi, goraglylygy döwlet hukuknamalarynda, 
Baş Kanunymyzda – Konstitusiýamyzda berkidil­
ýär, maşgala, enelik, atalyk we çagalyk döwletiň go­
ragynda durýar. 

Maşgalalar hem-de hojalyklar döwletiň goşa ga­
naty bolup, milletiň başarnygynyň, sowatlylyk de­
rejesiniň, aň-düşünjesiniň, agzybirliginiň, ýaşaýyş 
derejesiniň ölçeg çelgileridir. Maşgala döwletiň yk­
dysady, durmuş, bilim, ruhy we maddy derejesiniň 
görkezijisidir. Döwleti ösdürmek üçin ilki bilen sag­
dyn, kämil maşgalany kemala getirmeli. 

Beden taýdan sagdyn, ruhy taýdan baý nesli ke­
mala getirmäge ömrüni bagyş edýän türkmen zenan­
lary maşgala ojagynyň mukaddesligini, çaga terbiýe­
siniň mähribanlygyny biziň günlerimize ýetiripdirler. 
Maşgala ojagynyň mukaddesligi öz gözbaşyny enä, 
ata we maşgaladaky uly ýaşlylara goýulýan hormat­
dan, halal zähmetden hem-de halkymyz üçin adaty 
bolan ahlak häsiýetlerinden alyp gaýdýar. 

Belli bolşy ýaly, jemgyýetiň berkligi, döwletiň ber­
kararlygy maşgalanyň jebisligi bilen özara baglany­
şyklydyr. Maşgalany örän berk, jebis, agzybir, bagtly 
maşgala edýän şertleriň biri hem, elbetde, perzentdir. 
Maşgalanyň abraýy onda terbiýelenýän çagalaryň 
edep-terbiýe kadalaryny berjaý edişlerine, daş-tö­
weregindäkilere, ilkinji nobatda bolsa, ene-atasyna 
we beýleki maşgala agzalaryna bolan edepli gatna­
şygy bilen ölçenilýär. Şu pikirden ugur alsak, jemgy­
ýetiň bagtyýarlygy, döwletiň berkararlygy ýaş nes­
le maşgalada berilýän terbiýä baglydyr. «Eklemek 
borçdyr, çörek bermek borçdyr, terbiýe bermek bolsa 

iki esse borçdyr» diýen pähime eýerilýän türkmen 
maşgalasynda çaga terbiýesinde ownuk zadyň ýok­
dygy ykrar edilýär. Her bir maşgalanyň agzybirligini, 
abadançylygyny gorap saklamak, çagalaryň beden 
we ruhy taýdan sagdyn, ylymly-bilimli, hünärli, ba­
şarjaň, watansöýüji ýaşlar bolup ýetişmegini gazan­
mak öňümizde durýan wajyp wezipedir. «Çaga eziz, 
edebi ondanam eziz» diýip, ata-babalarymyz örän 
jaýdar belläpdirler. Şonuň üçin hem ýaş neslimizi 
ata-babalarymyzyň bize miras goýan belent adam­
kärçilik kadalaryna, ahlak gözelligine daýanyp, päk 
kalply, Watanyna, halkyna wepaly adamlar edip ter­
biýelemelidiris. Berkarar döwletiň täze eýýamynyň 
Galkynyşy döwründe nesil terbiýesi hormatly Prezi­
dentimiziň halkymyzyň bähbidine gönükdirilen esa­
sy tagallalarynyň biri bolup durýar. 

Ýurdumyzda maşgala binýadynyň berkidilmegi­
ne, çaga terbiýesiniň kämil bolmagyna uly ähmiýet 
berilýär. Sekiz we şondan köp çagany dünýä inde­
ren we terbiýeläp ýetişdiren enelere «Ene mähri» di­
ýen atlar dakylýar. Şol ada mynasyp bolan enelere 
bolsa döwletimiz tarapyndan birnäçe ýeňillikler be­
rilýär. Maşgalanyň, eneligiň, atalygyň we çagalygyň 
döwletiň goragynda durýandygyny, raýatlaryň ýa­
şy boýunça näsaglan, maýyp bolan, işe ukyplyly­
gyny, ekleýjisini ýitiren halatynda we gaýry kanuny 
esaslar boýunça durmuş üpjünçiligine hukugynyň 
bardygyny, ýaş we köp çagaly maşgalalara, wete­
ranlara, döwletiň ýa-da jemgyýetiň bähbitlerini go­
ramakda saglygyny ýitiren adamlara goşmaça gol­
dawyň we ýeňillikleriň berilýändigini kadalaşdyrýan 
maddalar Esasy Kanunymyzyň ynsanperwerlige 
ýugrulandygyny alamatlandyrýar.

Maşgala gymmatlyklaryny sarpalap, türkmen 
jemgyýetiniň agzybir, abadan, jebis bolmagy ugrunda 
uly işleri durmuşa geçirýän hormatly Prezidentimiziň 
jany sag, ömri uzak, işleri rowaç bolsun!

Gülruh Haljanowa,
Agrosenagat işgärleriniň Kärdeşler arkalaşygynyň 

Daşoguz şäher Geňeşiniň başlygy.

– Döredijilik bilen meşgullanmaga 
size näme itergi berdi?! Kitaplara bolan 
söýgümi, intellektual gurşawmy ýa-
da edebi şöhrata bolan ymtylyşmy?!

– Men haýsydyr bir sözleri kapiýa­
laşdyrmaga diýseň ir – on iki ýaşymda 
başladym. Bir gezek gyşky dynç alyş 
möwsüminde deň-duşlarymyň res­
publikan çagalar gazetinde çap edilen 
goşgularyny okadym we kalbymda 
nämedir bir zatlar, nähilidir bir «oýanyş» 
peýda boldy. Belki, ol ýüregimde ha­
çandyr bir wagtlardan bäri oýanyp bil­
män ýatan duýgyny oýarandyr. Onuň 
anyk nämedigini aýtmak kyn. Belki-
de, edil yşkyň nämedigini düşündirip 
bolmaýşy ýaly, ony hem düşündirip 
bolýan däldir, mümkin ol ylhamdyr. 

Şondan soňky döwürde meniň ýö­
nekeýje kapyýalary oýlap tapanym­
da we olara haýsydyr bir sada, çaga 
setirlerini seçip alanymda başdan 
geçirýän ruhy tolgunmam ýadyma 
düşýär, özi-de şol pursatlarda men, 
heniz çagadygyma garamazdan, 
özümi döredijilik adamsy hökmünde 
duýýardym. Elbetde, munda çagaly­
gyň ham-hyýallary rüstem gelýärdi. 

Şol döwürler şöhratyň hakyky ma­
nysyna doly düşünmesem-de, elbet­
de, döredijilik bilen yzygiderli meşgulla­
nyp başlamagyma, il içinde tanalmaga 
bolan höwesim, goşgy ýazýan deň-
duşlarymdan yza galmajak bolup 
dyrjaşmam hem täsir edendir. Ýogsam 
çagalykdan saýlanan adam üçin edebi 
şöhrat onuň döredijiliginiň ösmegi üçin 
iň uly böwetdir. Özüni şöhrata gapdy­
ran ýazyjy-şahyr tehnologiýasy kö­
nelişen fabrik ýalydyr, ýyl geçdigiçe 
önümçiligi peseler we bir gün işini bes 
eder. Ýöne kitaplara, kitap okamaga bo­
lan söýginiň täsirini welin inkär edip bol­
maz. Beýle söýgi bolmazdan döredijilik 

bilen meşgullanmak, has dogrusy, bu 
ugurda kämilleşmek mümkin däl. Ol 
diňe öz-özüňi aldamakdan ybaratdyr. 
Edebi kämillikde intellektual gurşawyň 
täsirine-de uly orun degişli.

– Döredijilik adamy hökmünde 
häzirki döwürde siz haýsy temany 
has möhüm hasaplaýaňyz?

– Temalar dürli-dürli bolup biler, 
ýöne men haýsy temadan ýazanyn­
da-da, ýazyjy-şahyryň esasy wezi­
pesiniň, eserleri arkaly adamlaryň biri-
biri bilen paýhasly, mylakatly, sabyrly 
gatnaşyk saklamaklaryny gazanma­
ga ýykgyn etmekdigine ynanýaryn. 
Biz diýseň ýönekeý bolmadyk dö­
würde ýaşaýarys. Bu ýerde gürrüň di­
ňe bir dünýäde bolup geçýän gapma-
garşylyklar barada däl. Gürrüň häzirki 
döwrüň biziň ruhumyzyň, ahlagymy­
zyň ygtybarlylygyny diýseň ýowuz 
synaýandygy barada barýar. Meniň 
pikirimçe, biz bu synagdan gaty bir 
şowly geçip baraýamyzok. Ählumu­
mylaşýan dünýäde haýsy yklymda, 
haýsy ýarym şarda ýaşaýandygy­
myza garamazdan, biz biri-birimize 
ýakynlaşýarys. Ýöne ol milletleriňdir 
halklaryň milli aýratynlyklaryna-da 
ýuwaş-ýuwaşdan täsir edýär. 

– Siziň üçin edebiýatyň haýsy 
çygry, ugry, görnüşi beýlekilere ga
ranyňda has özüneçekiji? 

– Ýokarda-da nygtaýşym ýaly, 
men döredijilige ilki goşgy ýazyp baş­
ladym. Soňra özümi prozada-da sy­
nap görmek isledim. Şonuň üçin awtor 
hökmünde-de, okyjy hökmünde-de 
bu edebi görnüşleriň ikisi-de maňa ar­
tykmaçlyk edenok, olaryň ikisi hem 
meniň üçin gyzykly, täsirli, özüneçekiji. 

Men aýdymlary-da çagalykdan 
bäri örän söýüp diňleýärin. Çagalygym 
bolsa Soýuz döwrüne gabat geldi. Şo­

nuň üçin men, şol bir wagtyň özünde, 
«Güneş» aýdym-saz toparynyň dö­
redijiligi bilen hem ýakyndan tanyş. 
Çünki Türkmenistanyň bu aýdym-saz 
topary öňki Soýuzyň çäklerinde, hatda 
ondan daşarda-da meşhurlyk gazan­
dy, olar öz diňleýjilerine türkmen hal­
kynyň ýüreginiň ýylysyny paýlady.

Ine, eýýäm otuz ýyldyr, meşhur 
belarus aýdymçylary üçin aýdymla­
ryň sözlerini ýazyp berýärin. Olaryň 
arasynda Türkmenistanda-da giňden 
tanalýan Anatoliý Ýarmolenko we «Sa­
ýabry» aýdym-saz topary hem bar.

– Belarusda edebiýat we neşirýat 
işi haýsy ugurlarda has ösdi we ösýär?

– Bir tarapdan, edebiýat şygryýetiň, 
prozanyň, dramaturgiýanyň we çaga­
lar edebiýatynyň hiç mahal könelme­
ýän nusgalaryny bize miras goýan 
nusgawy ýazyjy-şahyrlarymyz Ýan­
ka Kupaladyr Ýakub Kolas tarapyndan 
100 ýyldan-da gowrak wagt mundan 
ozal esas edinilen däplerini aýawly 
saklaýar. Beýleki tarapdan, edebi­
ýat diňe öz döwrüniň ýürek urgusyny 
duýan, täze temalaryň, täze pikirleriň 
gözleginde gezen wagty ösüp bilýär. 
Men häzirki zaman belarus edebi­
ýatynyň diýseň köpdürlüdigini uly 
buýsanç bilen nygtasym gelýär. 

Häzirki döwürde dünýäniň kitap 
bazarynyň diýseň baýdygyny, bu ba­
zarda mynasyp orun eýelemek üçin 
ýazyjy-şahyrlaryň, neşirýatlaryň ju­
da köp işlemelidiklerini we döredijilikli 
işlemegiň täze çelgilerini emele getir­
melidiklerini unutmaly däldiris. Şonuň 
üçin hem kitabyň mazmunynyň-da, 
bezeginiň-de döwrüň we häzirki za­
man okyjysynyň talaplaryna laýyk 
gelmelidigine ynanýaryn. Häzirki dö­
würde Belarus Respublikasynda neşir 
edijileriň, taýýarlaýjylaryň we ýaýra­

A.Badak: 
Iki halkyň edebi 
gatnaşyklary berkeýär

dyjylaryň Döwlet sanawynda hojaly­
gy ýörediji subýektleriň 2000-e gola­
ýy bellige alyndy. Olaryň 139 sanysy 
döwlet eýeçiligine degişli kärhanalar­
dyr. Ol umumy sanawyň bary-ýogy 
8 göterimini emele getirýär. Galanlary 
eýeçiligiň döwlete dahylsyz pudagy­
na degişlidir. Biz edebiýatyň durmuş 
ähmiýetli ähli görnüşleriniň, şol sanda 
nusgawy eserleriň neşir edilmegi üçin 
tagalla edýäris. «Mastaskaýa litera­
tura» eýýäm 50 ýyldan gowrak wagt 
bäri her ýyl nusgawy ýazyjy-şahyr­
larymyzyň eserleriniň birnäçe jiltden 
ybarat ýygyndylaryny çapdan çykar­
ýan ýeke-täk belarus neşirýatydyr. 

– Belarus okyjylarynda we hut si
ziň özüňizde türkmen edebiýaty nä
hili gyzyklanma döredýär?! Türkmen 
edebiýaty size näderejede tanyş?! 

– Soňky ýyllarda ýurdumyzda 
türkmen edebiýatyna bolan gyzyk­
lanma ep-esli ýokarlandy. Sowet So­
ýuzy darganyndan soňra, Soýuzyň 
öňki Respublikalarynyň arasynda 
edebiýat boýunça hyzmatdaşlyk tas 
ýiteňkirläpdi. Diýseň uzak wagtyň 
dowamynda bizde türkmen ýazy­
jy-şahyrlarynyň täze eserleri terjime 
edilmedi diýen ýaly. Häzirki döwürde 
welin beýleki ugurlar bilen birlikde, 
edebi gatnaşyklarymyz hem ýokary 
derejede ösýär. Şonuň üçin hem eý­
ýäm belarus okyjylarynyň täze nesli 
Atamyrat Atabaýewiň, Agageldi Al­
lanazarowyň, Maksat Bäşimowyň, 
Bägül Annabaýewanyň, şol sanda 
seniň öz eserleriň we beýleki häzirki 
zaman awtorlarynyň döredijiligi bi­
len tanyşmaga mümkinçilik tapdylar. 
Şeýle-de, siziň meşhur şahyryňyz 
Magtymguly Pyragynyň belarus di­
line täze terjime edilen goşgulary 
peýda boldy. Hut meniň özüm üçin-ä 
türkmen edebiýaty diýseň gyzykly. 
Çünki olarda meniň ägirt uly hormat 
goýýan we ruhy kowumdaşlarym 
hasaplaýan türkmen halkynyň ýa­
şaýyş-durmuşynyň şöhlelenmesi 
bar. Bu gadymy türkmen halkyny we 
onuň häzirki nesillerini tanamak ba­
batyndan alanyňda juda möhümdir.

– Siziň üçin kitap nämäni aň
ladýar?! Durmuş sapagy boýunça 
okuw kitabynymy, köpçüligiň aňy
ny belli bir ýa-da birnäçe ugra gö
nükdirmegiň guralynymy, wagtyňy 
amatly geçirmekligimi, ýa-da?..

– Eger biz kitap barada gürrüň ed­
ýän bolsak, onda, elbetde, ilkinji no­
batda, ol adamzat barlygynyň ähli 

çygyrlaryna, onuň ähli duýgularyna 
täsir edýän paýhas çeşmesidir. Okyjy 
bolsa şol çeşmäniň ebedilik teşnesidir.

– Belarus milli edebiýaty we ki
tap neşir ediş bazary soňky ýyllarda 
nähili üstünlikler gazandy?

– 2015-nji ýylda belarus ýazyjysy 
Swetlana Aleksiýewiç edebiýat ugry 
boýunça Nobel baýragynyň eýesi bol­
dy. Bu biziň edebiýatymyz üçin ägirt 
uly üstünlikdir. Kitap neşir ediş bazary 
döwür bilen aýakdaş barýar, bu esasy 
zat. Şeýle bir döwür boldy, ýurdumy­
zyň uly bolmadyk şäherlerinde ähli ki­
tap dükanlary ýapyldy, emma soňky 
ýyllarda bu ýagdaý düýbünden baş­
gaça boldy. Diýmek, adamlaryň ruhy 
dünýäsi üçin kitap, şol sanda belarus 
kitaplary-da zerurlyk bolup durýar.

– Siziň ýurduňyzda ýazyjylarda 
diňe döredijilik işi bilen meşgullan
maga mümkinçilik barmy?!

– Meniň pikirimçe, bütin dünýäde 
ýazyjylaryň uly bolmadyk bölegi di­
ňe döredijilik işi bilen meşgullanýar­
lar. Olaram, kada bolşy ýaly, esasan, 
köpçülikleýin žanrlarda işleýän – de­
tektiw häsiýetli eserleri, söýgi roman­
laryny ýazýan ýazyjylar. Emma köp­
çülikleýin edebiýatyň öz ähmiýetini 
ýitirmezligi iňňän möhümdir. Çünki 
bu gün eserleriňi on müňlerçe nusga­
lykda neşir edip, ertirki gün seni ýat­
lajaklaryň az bolýan halatlary bolýar. 

– Belarus ýaşlarynyňdyr ýetgin
jekleriniň arasynda edebiýata bolan 
gyzyklanma näderejede? Çagalar we 
ýetginjekler edebiýatynyň ösüşine nä
hili garaýaňyz?! Ýaş okyjylara haýsy 
žanrlar has ýaraýar: fantastik edebi
ýatmy, ylmy-fantastikamy, ýetginjek
lere niýetlenen psihologik prozamy?

– Meni ýurdumyzda çagalar üçin 
edebiýatyň iň kiçilerden, dogrusy 
hatda okyjylar hem däl-de, eýsem, en­
tek diňe diňleýjiler üçin kitapçalardan 
başlap, uly islegden peýdalanýandy­
gy arkaýynlaşdyrýar. Ýetginjeklere we 
ýaşlara niýetlenen eserleri uly meş­
hurlyk gazanan awtorlarymyz bar. 
Mekdep durmuşy barada, ýetginjek­
leriň psihologiýasy dogrusynda proza 
eserlerini ýazýan Waleriý Gapeýew, 
taryhy žanrda öndümli işleýän Lýud­
mila Rublýowskaýa olaryň diňe kä­
biri. Häzirki wagtda okyjylar köpçüligi 
hem, ýazyjylar topary hem dürli-dürli 
artykmaçlyklardan, dürli isleglerden 
peýdalanýar. Ylmy fantastika we ko­
miksler geçen asyryň 90-njy ýylla­
rynda ýokary göterilişini başdan ge­

çirdiler. Umuman, bu gün edebiýatda 
žanrlaryň gatyşmasynyň, mysal üçin, 
bir eserde fantaziýanyň we taryhy 
žanryň, çeperçilik toslamanyň hem-
de häzirki wagtda meşhur bolan «non-
fikşn» žanrynyň düzüm bölekleriniň 
has köpräk ulanylýandygy duýulýar.

– Siz galyň edebi žurnallaryň 
geljegine nähili garaýarsyňyz?!

– Meniň pikirimçe, olar hiç haçan hem 
ähmiýetini ýitirmez. Sebäbi her kitap bi­
ze belli bir ýazyjy barada, žurnallar bol­
sa edebiýatyň umumy ýagdaýy barada 
düşünje berýär. Olaryň sahypalaryndan 
publisistikany hem tapmak mümkin. 
Žurnallar kitap çykarmaga mümkinçi­
ligiň bolmadyk ýagdaýynda, eserleriň 
arkaly «özüň barada gürrüň bermäge» 
mümkinçilik döredip, ýaşlara edebiýat 
babatda meýdança bolup, hatda neşir 
üçin galamhaky hem töleýärler. 

– Siziň ýurduňyzda edebiýatyň 
haýsy žanry ýa-da žanrlary beýle
kilere garanyňda has meşhur?

– Bizde romandyr hekaýalar he­
mişe-de ýokary islegden peýdalan­
ýar. Olaryň taryhy häsiýetlileri has-da 
«islegli haryda» öwrülýär. Bu babatda 
häzire çenli Wladimir Korotkewiç aý­
ratyn tapawutlanýar. Ol 1984-nji ýylda 
aradan çykdy, emma onuň eserleri şu 
güne çenli her ýyl gaýtadan neşir edil­
ýär. Edil Beýik Watançylyk urşy barada 
ýazan Wasiliý Bykowyň eserleri ýaly. 

– Häzirki zaman belarus edebiýa
tyndan haýsy eserleri türkmen diline 
terjime etmek üçin teklip edip bilerdiňiz?

– Men munuň ýöne bir terjime bol­
man, eýsem, türkmen okyjysynyň 
belarus edebiýatynyň köpdürlüligini, 
onuň hemmetaraplaýynlygyny du­
ýup bileri ýaly, aýdaly, uly bolmadyk 
kitap antologiýasy: häzirki zaman 
belarus kyssalary, şygryýeti, çaga­
lar edebiýaty bolmagyny islärdim. 
Eger-de belarus we türkmen ýazy­
jylarynyň eserleri bir daşlygyň için­
de ýygnansa has-da ýerine düşerdi. 
Men munuň biziň ýurtlarymyzyň 
okyjylary üçin hem gyzykly boljak­
dygyna we biziň dostlugymyza aý­
dyň şaýatlyk etjekdigine ynanýaryn.

– Söhbetdeşligiňiz üçin köp sag 
boluň! Edebiýatyň ösmegi we dost
lukly halklarymyzyň edebi gat
naşyklarynyň has-da berkemegi 
ugrunda alyp barýan işleriňizde ro
waçlyk hemraňyz bolsun! 

Internet arkaly söhbetdeş bolan 
Ysmaýyl TAGAN.

Edebi hyzmatdaşlyk halklaryň hem döwletleriň arasyndaky gatnaşyklaryň 
berkemeginde we döwrüň talaplaryny ýüze çykarmakda ähmiýetli 
orna eýe. Şu babatdan alanyňda türkmen-belarus medeni, edebi 
gatnaşyklaryna ýokary baha bermek mümkin. Şeýle hyzmatdaşlyk 
Garaşsyzlyk ýyllarynda has-da ösdürildi. Ýakynda belarus şahyry, 
ýazyjysy, Belarus Respublikasynyň «Mastaskaýa literatura» neşirýatynyň 
direktory Aleksandr Badak bilen internet arkaly söhbetdeş bolduk.

Täze Premýer-ministri belli bolar. Be­
ýik Britaniýada 5-nji sentýabra çenli täze hö­
kümet başlygynyň we Konser­
watorlaryň ýolbaşçysynyň ady 
belli bolar. Premýer-ministrlige 
dalaşgärleri hödürlemek 12-nji 
iýulda geçirildi. Soňra birnäçe tapgyr ses 
berlişik bolar, netijede dalaşgärler öňe saýla­
nar. 21-nji iýula çenli diňe iki dalaşgär galar.

Täze Prezident saýlanar. Şri-Lankanyň 
parlamentiniň agzalary ýurduň Prezidenti 
Gýotabaý Rajapaksa işinden çe­
kilenden soň täze Prezident 
saýlamak kararyna geldi. Şri-
Lankanyň mejlisiniň başlygy 
Mahinda Ýapa Abeiwarden 15-nji iýulda mejli­
siň maslahatynyň geçirilip, 20-nji iýulda täze 
Prezidentiň saýlanjakdygyny mälim etdi.

Eýfel diňi düýpli abatlanar. 2024-nji 
ýylda Parižde geçjek Olimpiýa oýunlaryna ga­
batlanyp, Parižiň baş nyşany 
bolan Eýfel diňinde bahasy 60 
million ýewro bolan kosmetiki 
abatlaýyş işleri meýilleşdirilýär. 
Bilermenler diňi doly söküp reňklemelidigini, 
öňki reňkiň üstünden reňk çalmagyň binadaky 
poslamany çaltlandyrjakdygyny aýdýarlar.

Metaldan ýasalan heýkel. Argentinaly 
futbolçy Lionel Messiniň janköýeri futbolçy­
nyň metal heýkelini ýasady. 110 
kilogramlyk metal heýkeli dö­
retmek üçin alty aý gerek boldy. 
Margarita-Belen şäheriniň fut­
bol meýdançasyna golaý ýerde dikeldilen 
Messiniň heýkeli köpleri özüne çekdi.

Isa mesihiň iň beýik heýkeli. Ermenis­
tanyň hökümeti dünýäde Isa pygamberiň iň 
belent heýkelini dikmek barada 
taslama rugsat berdi. Bu barada 
ýurduň Premýer-ministri Nikol 
Paşinýan mälim etdi. «Ýerewa­
nyň golaýynda guruljak bu heýkel ýurdumyza 
geljek jahankeşdeleriň ünsüni artdyrjakdygy­
na ynanýaryn» diýip, Paşinýan belledi.

Alýaskadan tapylan balyk. Alýaskanyň 
suwlarynda geçirilen soňky 
gözlegleriň dowamynda alymlar 
ol ýerden aňyrsy görnüp duran 
balyk tapdylar. 100-200 metr çuňlukda ýaşa­
ýan bu tegmilli balyk «Crystallichthys cyclos­
pilus» maşgalasyndan hasaplanýar.

Dinozawryň täze görnüşi tapyldy. Argenti­
nada tapylan dinozawryň täze görnüşine «Merak­
ses Gigas» diýip at berdiler. Ol 90 
million ýyl mundan ozal Patagoni­
ýada ýaşan ýyrtyjy jandardyr. Ol 
gysga aýaklary bilen tirannozawra 
çalym edýär.  Merakses Gigas soňky wagtda ýüze 
çykarylan iň gadymy dinozawryň täze görnüşidir.

Dronlar bilen eltiler. «Amazon», müş­
derileriň sargytlaryny eltip ber­
mek üçin «Amazon Prime Air» 
hyzmatyndan peýdalanjakdy­
gyny mälim etdi. Kaliforniýanyň 
Lokford şäheriniň sarp edijileri ilkinji bolup, 
«Amazon»-a edilen sargytlary pilotsyz uçýan 
enjamlar arkaly kabul edip bilerler.

10 müňe golaý filmi sanlylaşdyrdy. 
2020-nji ýyldan bäri Russiýanyň 
«Baş film gaznasy» plýonkaly 
filmleriň 10 müňden gowragyny 
sanly ulgama geçirdi. Taslamany 
durmuşa geçirmek we sanly gör­
nüşde saklamak «Medeniýet» («Культура») 
milli taslamasy boýunça mümkin boldy.

Elektroulaglary öndürer. Hindistanyň 
«Mahindra & Mahindra Ltd» kärhanasy elekt­
roulag öndürjekdigi barada habar 
berdi. Täze kärhana «British In­
ternational Investment Plc» (BII) 
britan kompaniýasy bilen hyz­
matdaşlykda dörediler, taraplaryň ikisi hem 
taslama 243 million dollar maýa goýum goýar.

Dünýä habarlary

gysga setirlerde

1975-nji ýylyň 15-nji iýulynda Baýko
nurdan uçurylan «Soýuz-19» kosmiki gämisi 
we şol gün Floridadan (ABŞ) uçurylan «Apol
lon» kosmos gämisi iki günden soň sepleşdi
ler. Taryhy sepleşik 17-nji iýulda Atlantik um
manyndan 140 mil belentlikde bolup geçdi. 
Gämiler sepleşenden soň Alekseý Leonow 
howa gämisinde Tomas Staffordy garşy aldy.

10-njy iýulda Ýaponiýada parlamen
tiň ýokarky palatasyna geçirilen 
saýlawlarda Premýer-ministr Fu

mio Kisidanyň dolandyrýan Liberal-demok
ratik partiýasy (LDP) we koalisiýa boýunça 
hyzmatdaşy «Täze Komeito» ýurduň ýokary 
palatasyna (Geňeşler palatasy) geçirilen saý
lawlarda orunlaryň köpüsine eýe bolup, ýeňiş 

gazandy. Bu barada saýlaw komissiýasynyň 
maglumatlarynda mälim edilýär.

Şeýlelikde, 242 deputat orunly ýokarky pa
latada LDP 63 orna, «Täze Komeito» partiýa
sy bolsa, 13 orna eýe boldy.

«Ýaponiýanyň galkynyş birleşigi» 12, 
«Konstitusiýa-Demokratik partiýasy» 17, 
«Halk-Demokratik partiýasy» 5, «Ýapon 
Kommunistik partiýasy» 4 orun aldy. Mundan 
başga-da, «Reýwa Şinsengumi» partiýasy 

üç orny eýeleýär. «Sosial-demokratik», NHK 
we «Sanseýto» partiýalarynyň her birine bir 
orundan düşdi. Mundan başga-da, alty sany 
garaşsyz dalaşgär öňe saýlandy.

Ýapon parlamentiniň ýokarky palatasy aşa
ky palata garanyňda, hakyky güýje eýe däl. 
Şeýle-de bolsa, dürli partiýalar ol ýerde köplük 
gazanyp, kanunlaryň berjaý edilişine gözegçi
lik edýärler. Saýlanan deputatlaryň arasynda 
35 zenan bolup, bu parlamentiň ýokarky pala
tasynyň taryhynda rekord dereje boldy.

Ýokarky palata saýlawlar üç ýyldan bir ge
zek geçirilýär, ýöne aşaky palatadan tapa
wutlylykda tutuş düzüm täzeden saýlanman, 
deputatlaryň ýarysy saýlanýar. Häzirki saý
lawlarda 15 partiýadan 545 dalaşgär 125 orun 
üçin bäsleşdi. Proporsional ulgama laýyklyk
da, partiýa sanawlaryndan 50 deputat, saýlaw 
etraplaryndan 75 deputat saýlandy. Ýurduň 
hemme ýerinde 1,7 müň saýlaw uçastogy açy
lyp, saýlawlara gatnaşyk 52,04%-e deň boldy.

10-njy iýuldaky saýlawlardan soň Ýaponi
ýada 2025-nji ýyla çenli milli saýlawlar geçiril
mez. Geňeşler palatasy 1947-nji ýylda Ýaponi
ýanyň täze Konstitusiýasynyň güýje girmegi 
we iki palataly mejlisiň esaslandyrylmagy bi
len baglanyşykly döredildi.

Birleşen Milletler Guramasynyň Yk­
dysadyýet we sosial meseleler bo­
ýunça bölüminiň çaklamalaryna gö­

rä, 2022-nji ýylyň noýabr aýyna çenli dünýä 
ilaty 8 milliarda ýeter. 

«Maglumatlara görä, 2022-nji ýylyň 15-nji 
noýabryna çenli dünýä ilaty 8 milliard adama 
ýeter» diýlip, resminamada bellenilýär.

Beýanatda bellenişi ýaly, dünýä ilaty kö­
pelmegini dowam etdirýär, ýöne ösüş dep­
gini haýallaýar. 2020-nji ýylda global ösüş 
1950-nji ýyldan bäri ilkinji gezek ýylda 1 gö­
terimden aşak düşdi. BMG-niň maglumatla­
ryna görä, 2030-njy ýylda dünýä ilaty 8,5 
milliard töweregi bolup biler. 2050-nji ýyla 
çenli Ýeriň ýaşaýjylarynyň sany 9,7 milliard, 
2100-nji ýyla çenli 10,4 milliard bolar.

Gurama 2050-nji ýyla çenli dünýä ilatynyň 
köpelmeginiň ýarysyndan gowragynyň Kon­
go Demokratik Respublikasy, Müsür, Efiopiýa, 
Hindistan, Nigeriýa, Pakistan, Filippinler we 
Tanzaniýa ýaly sekiz ýurtda jemlenjekdigine 
ynanýar. Şeýle hem 2027-nji ýyla çenli Hindis­
tanyň iň köp ilatly ýurt hökmünde Hytaýdan 
öňe geçmegine garaşylýar.

Bermud adalarynyň paýtagty Hamilton 2022-nji ýylyň 
birinji ýarymynyň netijelerine görä, ýaşaýşyň bahasy 
boýunça şäherleriň sanawynda birinji orunda durýar. 

Barlagyň netijeleri «Numbeo» web sahypasynda mälim edildi.
Iň gymmat şäherleriň sanawynda ikinji ýerde Bazel, üçünji 

ýerde Sýurih gelýär. Şeýle hem ilkinji onluga Sug, Lozanna, 
Bern, Ženewa, Gonolulu, Santa-Barbara we Nýu-Ýork girdi.

2021-nji ýylyň dekabrynda «Expat Insider»-iň bilermen
leri daşary ýurtlularyň ýaşamagy we işlemegi üçin dünýäniň 
iň gowy şäherlerini kesgitlediler. Bu sanawda Kuala-Lumpur 
(Malaýziýa), Malaga (Ispaniýa), Dubaý (Birleşen Arap Emirlik
leri), Sidneý (Awstraliýa) we Singapur öňdäki orunlary eýeledi.

Parlament saýlawlary geçirildi

Dünýä ilaty sekiz milliarda ýeter

iň gymmat şäherleri

kanalynyň girdejisi artdy ýurtdaky wekilhanasyny açar

«Akylly» şäherleriň maksatnamasy

Dünýäniň

Sues Daşary

Ösýän ýurtlar bilen
hyzmatdaşlygy berkider
HHR-iň ýolbaşçylary Halkara are
nasyndaky ýagdaýlary nazara alyp, 

ösýän ýurtlar bilen strategik hyzmatdaş
lyklary ösdürmegi maksat edinýärler. Bu 
barada Hytaýyň Kommunistik partiýasy
nyň Merkezi komitetiniň 
daşary işler boýunça 
komissiýasynyň diwa
nynyň başlygy, syýasy 
býuronyň agzasy Ýan 
Szeçi aýtdy.

– Dünýä häzirki wagt
da döwürleýin özgeriş
likleri başdan geçirýär 
– diýip, ol Pakistana, Birleşen Arap Emirlik
lerine, Zimbabwe we Mozambige baryp gö
renden soň  aýtdy. 

– Hytaý häzirki ýagdaýda beýleki ös
ýän ýurtlar bilen strategik gatnaşyklary 
we hyzmatdaşlygy berkitmäge taýýardyr. 
Pekin bazar ykdysadyýeti ösüp barýan 
ýurtlaryň bähbitlerini goramagy mak
sat edinýär hem-de 2030-njy ýyla çenli 

BMG-niň durnukly ösüş maksatlarynyň 
durmuşa geçirilmegine goşant goşar. Men 
öz saparymyň dowamynda ösýän ýurt
laryň köpüsiniň halkara arenasyndaky 
ýagdaýlary bilen içgin tanyş bolanymda, 

bu sebitleriň parahatçy
lygy we abadançylygy 
ileri tutýandygyna göz 
ýetirdim – diýip, hytaý
ly diplomat belledi.

Syýasy býuronyň 
agzasy, dünýäde emele 
gelen çylşyrymly ýag
daýlaryň planetanyň 

azyk, energiýa we maliýe howpsuzlygyna 
ýaramaz täsirini ýetirendigini aýtdy.

– Häzirki ýagdaýda ösýän ýurtlaryň 
köpüsi döwrebaplaşmagyň has möhüm 
zerurlygyny başdan geçirýärler. Bu döw
letler bilen raýdaşlygy güýçlendirmek 
Hytaý diplomatiýasynyň däp bolup gel
ýän strategik esasydyr – diýip, Ýan Szeçi 
sözüni jemledi.

«Sues kanalynyň 2021-2022-nji mali
ýe ýyly üçin girdejisi iň ýokary dere
jede – 7 milliard dollar boldy» diýip, 

kanalyň müdiriýetiniň başlygy Osama Rabia 
aýtdy. «Sues kanaly 1,32 milliard tonna üstaşyr 
ýükleri geçirip, jemi 7 milliard dollar ýyllyk gir
deji gazandy» diýlip, müdiriýetiň başlygynyň 
beýanatynda bellenilýär.

Osama Rabia hasabat döwründe kanaldan 
geçýän gämileriň sanynyň, takmynan, 16% 
ýokarlanandygyny, geçen ýylky 19 müňe gara
nyňda, bu ýyl 22 müňden geçýändigini aýtdy. 
Daşalýan ýükleriň arassa tonnasy 10,9% artdy, 
kanalyň girdejisi bolsa, 20,7% artyp, geçen 
ýylky rekorddan 5,84 milliard dollar geçdi.

Rabianyň pikiriçe, Sues kanaly harytlaryň 

üstaşyr geçmegi üçin iň çalt, gysga we ygtybar
ly deňiz ýoludygyny subut etdi. Ol häzirki do
wam edýän global çökgünliklerde-de üznüksiz 
üpjünçilik zynjyrlaryny amala aşyrýar. Kanalyň 
müdiriýeti 2022-nji ýylyň 1-nji martyndan baş
lap, dürli görnüşli gämiler üçin üstaşyr tölegleri
ni 5-10% ýokarlandyrdy. Maý we iýun aýlaryn
da rekord derejede aýlyk girdeji hasaba alyndy.

Nebit eksport edýän ýurtlaryň 
guramasy (OPEK) we onuň hyz
matdaşlary bolan OPEK+ diýlip 

atlandyrylýan bileleşik, çig nebitiň baha
syny çäklendirmek maksady bilen has köp 
önüm çykarylmagyna çagyryş edilýändi
gine garamazdan, awgust aýynda önüm
çiligi köpeltmek baradaky ozalky kabul 
eden kararynda durjakdygyny mälim etdi.

Iýun aýynyň başynda geçirilen öňki 
maslahatynda OPEK+ bileleşiginiň ýurt
lary iýul we awgust aýlarynda nebit çy
karmak üçin kwotany günde 648 müň 
barrele çenli ýokarlandyrmak kararyna 
gelipdi. Olar mundan öň önüm çykary
lyşyny günde 432 müň barrele çenli art
dyrmak barada ylalaşypdylar. Şeýlelik 

bilen, sentýabrdan iýul we awgust aý
laryna geçirilmeginiň hasabyna kwota 
günde 216 müň barrele çenli ýokarlandy.

Maslahatdan soň ýaýradylan OPEK-
iň beýanatyna görä, OPEK we gurama 
girmeýän ýurtlaryň ministrleriniň 30-njy 
maslahatynda awgust aýynda önümçili
gini günde 648 müň barrele çenli ýokar
landyrmak meýilnamasy tassyklandy.

Nebit önümçiligini artdyrar

Aziýanyň infrastruktura maýa goýum bankynyň 
(AIMGB) direktorlar geňeşi ýakynda guramanyň 
daşary ýurtdaky wekilhanasynyň açyljakdygyny 

mälim etdi. Mälim bolşy ýaly, AIMGB ilkinji gezek daşary 
ýurtda wekilhanasyny açýar. Ondan öň bankyň bir bölümi 
Hytaýyň Týanszin şäherinde açyldy. Birleşen Arap Emir
likleriniň paýtagty Abu-Dabi AIMGB-niň daşary ýurtdaky 
ilkinji wekilhanasynyň ýerleşýän ýeri hökmünde saýlandy.  
Häzirki wagtda kabul ediji tarap bilen degişli meseleler ara 
alnyp maslahatlaşylýar. Bankyň wekilleri ýakyn hepdeler
de ylalaşyk gazanylar diýip umyt edýär.

AIMGB-niň jogapkär wekiliniň pikiriçe, BAE-de ban
kyň wekilhanasynyň açylmagy maliýe edarasynyň Ýakyn 
Gündogarda, Merkezi Aziýada, Afrikada we Latyn Ameri
kasyndaky maýa goýum amallarynyň giňelmegine, şeýle 
hem taslamalara gözegçiligi güýçlendirmäge we olaryň 
global derejede amala aşyrylmagyna ýardam berer. Ilkinji 
daşary ýurt wekilhanasy synag düzgüninde işlär.

Işewürligi ösdürmek zerurlyklaryndan ugur alyp, 
AIMGB saýlap-seçijilik bilen kem-kemden daşary ýurtlarda 
öz wekilhanalaryny açyp ugrar. Bu bolsa guramanyň maýa 
goýum bazaryndaky zerurlyklaryny we amallaryny kana
gatlandyrmaga we bankyň agzalarynyň has-da ösmegine 

netijeli goldaw berer. Şol bir wagtyň özünde, AIMGB-niň 
Pekindäki ştab-kwartirasy daşary ýurt wekilhanalarynyň 
ähli iş kararlaryna jogapkär bolmagyny dowam etdirer.

AIMGB 2016-njy ýylda döredilen gününden bäri yzygi
derli ösüş gazanýar. Bu döwürde bankyň agzalarynyň sany 
57-den 105-e çenli artyp, tassyklanan taslamalaryň umumy 
sany 181-e ýetdi. Goýlan maliýe serişdeleriniň mukdary 35,7 
milliard dollara ýetdi, bankyň alyp barýan işleri Aziýadaky 
we beýleki sebitlerdäki 33 agzasyna peýda getirdi.

Ýewropa Bileleşiginiň 100 şäheri 
2030-njy ýyla çenli howanyň bita
rap bolmagy baradaky borçnama
ny öz üstüne aldy. Pariž, Budapeşt 
we Rim ýaly şäherleriň onýyllygyň 
ahyryna çenli uglerodsyzlaşdyryl
magy meýilleşdirilýär.

Ýewropa Bileleşiginiň uglerod
«yzy» bolmadyk 100 şäheri

Ýewropa Komissiýasy «100 sa­
ny klimatik taýdan bitarap we akylly 
şäherler» maksatnamasyny işläp düz­
di. Bu maksatnama 2030-njy ýyla çen­
li howa goýberilýän 
zyýanly gazlary düýp­
göter azaltmak maksa­
dy bilen, 100 şäheri öz 
içine alýar. Ýewropa 
Bileleşigi olara bu 
maksada ýetmäge kö­
mek eder. Bu başlan­
gyç dürli şäherlerden, 
370 sany ýüz tutmany hatda Ýewropa 
Bileleşigine girmeýän şäherlerden 
hem kabul etdi. Mysal üçin, Stambul, 
Saraýewo we Glazgo ýaly jemi 12 şä­
her hem bu maksatnama gatnaşýar. 
Ýewropa Komissiýasy olaryň meýilna­
malaryna we daşky gurşaw maksatla­
ryna bolan meýillerine esaslanyp, dür­
li şäherleri saýlady.

– Howanyň üýtgemeginiň ýaramaz 
täsirlerine garşy göreşde şäherler öň­
däki hatarda durýar. Şäher giňişlikle­
rini ýaşyllaşdyrmak, howanyň hapa­
lanmagyna garşy göreşmek, binalarda 
energiýa sarp edilişini azaltmak ýa-da 
şäheriň ekologiýa taýdan arassa ulag 
çözgütlerini öňe sürmek, köplenç, 
Ýewropanyň howanyň bitaraplygy­
na üstünlikli geçmegi üçin zerur bo­
lan üýtgeşmeleriniň biri bolup durýar 
– diýip, Ýewropa Bileleşiginiň «Ýaşyl 
ylalaşyk» taslamasynyň başlygy Frans 
Timmermans aýtdy.

Bu tötänlik däl, sebäbi dünýäde ho­
wa goýberilýän CO2 zyňyndylarynyň 
70%-i şäherleriň paýyna düşýär. Husu­
san-da, BMG-niň klimat boýunça biler­
menler toparynyň soňky hasabatynda 
Pariž şertnamasyny amala aşyrmak we 
howanyň üýtgemeginiň öňüni almak 
üçin şäherleriň taslamasy­

nyň düzülişini, gurluşyny we dolandy­
rylyşyny üýtgetmelidigi aýdylýar.

Maksatnama nähili
durmuşa geçiriler

Bu maksatnama, takmynan, 75 
million ilaty bolan Ýewropanyň 100 şä­
heri gatnaşýar. Ilki bilen olar «şäher ho­
wasy baradaky şertnamalaryny» taý­
ýarlarlar. Şertnamalarda howanyň 
bitaraplygyny gazanmak üçin çäreler 
we maýa goýum meýilnamalary beýan 
ediler. Gatnaşanlaryň sanawynda Ger­
maniýanyň Aahen, Dortmund, Drez­
den, Frankfurt-na-Maýne, Geýdelberg, 
Leýpsig, Mangeým, Mýunhen, Mýuns­
ter we başga-da birnäçe şäheri bar.

Bu şäherleriň hemmesi, öz şertnama­
laryny milli derejedäki, Ýewropa Bileleşigi 
derejesindäki bilermenleriň we howanyň 
üýtgemegi boýunça 34 guramadan yba­
rat konsorsiumyň kömegi bilen taýýarlap 
biler. Şäherler howanyň bitaraplygyna 
tarap barýan ýolda öz ugruny saýlarlar 
we isleseler beýleki gatnaşyjylar bilen 
iň oňat tejribäni paýlaşarlar. Ýewropa 
Komissiýasynyň işgärleriniň pikiriçe, şä­
herler özlerine laýyk meýilnamalary öz­
başdak işläp düzerler. 

Hytaýyň Guýçžou welaýatynda ýerleşýän gowaklar ulgamynyň jemi uzynlygy
283 kilometrden gowrak bolup, 56 girelgesi bar. 

Labirint

Sirkde we türgenleriň türgenleşiginde ulanylýan go­
rizontal görnüşde çekdirilip daňlan tora batut diýilýär. 

Bu enjamyň soňky ýyllarda çagalara niýetlenen görnüşleri çy­
karylyp, iň gyzykly güýmenjeleriň birine öwrüldi. Batutyň öý 
şertlerinde ulanmaga amatly görnüşleriniň bolşy ýaly, olara se­
ýilgählerde hem duşmak bolýar. Çagalara niýetlenen enjamyň 
görnüşi, adatça toruň deregine çeýe matadan bolýar. Eýsem, 
şeýle enjamy oýlap tapmak ilki kimiň kellesine geldikä?!

Amerikaly gimnastika mugallymy Jorj Nissen hem-de gim­
nastikaçy Lerri Griswold 1935-nji ýylyň tomus aýlarynda «Flying 
Wards» (Uçýan goragçylar) atly darbazlyk toparynda işleýärdi­
ler. Olar dürli oýunlary guraýan toparda torlary bejermek bilen 
meşgullanýardylar. Nissen kiçijik toruň türgenleriň has ýokary 
bökmeklerine ýardam etjekdigi barada pikir edýär. Nissen bilen 
Griswold öýleriniň howlusynda üstüne müneňde has ýokary bök­
dürýän tekizligi döredýärler. Olar galyň biziň daşyna birnäçe ýaý 
berkidýärler. Soňra bolsa 
matanyň ýaýlaryny demir 
gazyklara berkidýärler. Şeý­
lelikde,  olar soňlugy bilen 
batut (iňlisçesi «trampoli­
ne») diýlip atlandyryljak en­
jamy döredýärler we ýasan 
enjamlaryny Aýowa uni­
wersitetiniň ýazky lagerine 
äkidýärler. Bu täsin enjama talyplar uly gyzyklanma bildirýär. Nis­
sen bilen Lerri bu enjamyň üstünde görkezme çykyşyny taýýar­
laýar. Soňra bolsa, iki bolup, ýüpde deňagramlylygy saklamagy 
we dürli darbazlyk tärlerini öwrenýärler. Bu ugurda ökdeleşen iki 
dost Meksika gidip, şol ýerde dürli görkezme çykyşlaryny ýerine 
ýetirýärler. Nissen bu ýurtda ispan diline hem ökdeleşýär. Ispan­
çada «Canguro» – «çakgy», «aeroplano» – «guw böküşi» diý­
megi aňladýar. Bökülýän tagtanyň ispançasyna bolsa «el tram­
polin» diýilýär. Nissen ispança sözüň yzyna «e» harpyny goşup, 
onuň iňlisçesini döredýär. Bu enjamyň ady käbir dillere fransuz­
çadaky «urgy» diýmegi aňladýan «batude» sözünden geçipdir.

1942-nji ýylda «Griswold-Nissen» trambolin we darbazlyk kom­
paniýasy esaslandyrylýar. Şol ýyllar bu kompaniýanyň döreden 
batutlary uçarmanlaryň türgenleşmegi üçin hem peýdalanylypdyr. 
Dartylan ýüpüň, simiň üstünde oýnaýan oýunça darbaz diýilýär.

Ýer ýüzüniň dürli ýerlerinde dürli tebigy hadysala­
ryň netijesinde müňýyllyklaryň dowamynda der­

ýalar, daglar, köller emele gelipdir. Olaryň käsi bolsa, ýok 
bolup gidipdir. Tebigy täsinlikleriň hatarynda gowaklar 
hem haýran galdyrýar. Dünýäniň iň uzyn gowagy ABŞ-
nyň Kentukki ştatyndaky Mamont gowagy hasaplanýar. 
Bu gowak ulgamynyň uzynlygy 640 kilometrden geçýär. 
Häzire çenli Ýer ýüzünde ondan uzyn gowagyň üstün­
den barylmandyr. Tebigy gurluş ýeriň 
ýumşak hek daşly gatlaklaryndaky 
suwuň bugaryp, ýok bolmagy neti­
jesinde emele gelipdir. Gowagyň köp 
ýeri häzirki wagtda hem çöküp, giňel­
megini dowam etdirýär. Gowak ulga­
mynyň içi dürli öwrümli bolup, ägirt 
uly labirinti emele getirýär. Bu tebigy 
täsinlik 1800-nji ýyllarda anyklanyp­
dyr. Şeýle-de bolsa, bu gowaklar has 
irki ýyllardan bäri ýerli amerikanlara 
mälim bolupdyr. Gowaklaryň içinde 
taryhy bäş müň ýyla ýetýän adam 
eli bilen döredilen ýadygärlikler sak­
lanyp galypdyr. Barylmagynyň kyn 
bolmagy bu ýadygärlikleriň has gowy saklanmagyna şert 
döredipdir. Gowak örän uludygy üçin oňa has irki döwür­
lerde ýaşap geçen we pillerden hem uly jandar bolan ma­
montyň ady dakylypdyr. Gowagyň üsti açylan wagty onuň 
içinde 1000 ýyl töweregi wagtdan bäri ýaşaýan ýarganat­
laryň emele getiren gemreleri öwrenilipdir. 1840-1850-nji 
ýyllarda Stewen Bişop bu gowagy çuňňur öwrenip, ilkinji 
kartasyny taýýarlaýar. 1908-nji ýylda bolsa Maks Kam­
per gowagyň has jikme-jik ölçegleri barada maglumat 
taýýarlaýar. 1941-nji ýylyň iýulynda gowak Milli seýilgäh, 
ýagny aýratyn goralýan ýer hasaplanýar. Gowak 1981-nji 
ýylda ÝUNESKO-nyň Bütindünýä mirasynyň sanawy­
na girizilýär. Mamont gowagy Milli seýilgähi 21 müň 380 
gektar meýdany eýeleýär. Ägirt uly meýdany eýeländigi 

üçin milli seýilgähiň çäginde dürli tebigy gözellikler bar. 
Şol sebäpli bu ýere jahankeşdeleriň müňlerçesi gelýär. 
Seýilgähiň çäginde Göwher gowagy, Gizlin derýa gowagy, 
ýiten derýa gowagy, Mamont oniks gowagy, Oniks gowa­
gy we düzgünsizler gowagy myhmanlaryň köp sanlysyny 
özüne çekýär. Seýilgähde bitewi ulgamy emele getirýän 
gowaga birikmeýän 200 sany gowak bar. Şeýle hem bu 
ýerde köllerden we derýalardan peýdalanylyp döredilen 

suw howdanlarynda balyk tutmak, kanoý, gaýykly geze­
lenç, ýüzmek ýaly mümkinçilikler hödürlenýär. Bulardan 
başga-da, seýilgähiň çäginde dürli güýmenjeler, şarly ge­
zelenç, ata münmek ýaly uludan-kiçä hemmäniň ünsü­
ni çekýän hyzmatlar hödürlenýär. Taryh we medeniýet 
muzeýi, daýhan bazary, sowgatlyk dükanlar we şüweleň 
meýdançalary syýahatçylary özüne çekýär. Häzirki wagt­
da seýilgähe her ýylda iki million töweregi myhman baryp 
görýär. Olaryň dörtden biri gowaga edilýän köpçülikleýin 
gezelençlere gatnaşýar. Köpçülikleýin gezelenjiň dowa­
mynda myhmanlar daga dyrmaşmaga hem mümkinçilik 
tapýarlar. Ýerasty köller we akar suwlar garaňkyda ýaşa­
maga ukyply balyklar, leňňeçler üçin tebigy şert hödürle­
ýän bolsa, gowagyň içinde jandarlary 130 görnüşi gabat 

gelýär. Gowak ulgamynyň töweregindäki tokaýlarda 
bolsa, 1300-den gowrak gül açýan ösümlik, jokjoky we 
bürgüt ýaly guşlaryň onlarça görnüşi gabat gelýär.

Iň  uzyn  gowaklar
Sak-aktun. Meksikanyň Kantina-Roo ştatynda 

Ýukatan ýarym adasynda Tulum şäheriniň golaýyn­
da   bu gowagyň umumy uzynlygy 372 kilometre go­

laý bolup, onuň 364 kilometrden 
gowrak ýeri suwuň aşagyndan geç­
ýär. Gowagyň 187 ýerinde dik çukur 
bolup, bu boşluklardan gowagyň 
içindäki suwa inip bolýar. Gowagyň 
iň çuň ýeri 128 metre golaýlaýar.

Juel. ABŞ-nyň Günorta Da­
kota ştatynda Blek-Hils dagynyň 
günortasynda bu gowagyň uzynly­
gy 257 kilometre barabar. Iň çuň 
ýeri 193 metre barabar bolan go­
wak geçen asyryň başlarynda 
anyklanypdyr.

Oks-Bel-Ha. Meksikanyň Kin­
tana-Roo ştatynda Ýukatan ýarym 

adasyndaky suwasty gowagyň uzynlygy 320 kilo­
metre golaý. Gowagyň 140-dan gowrak ýerinde su­
wa girip bolýan dik deşik  bar.

Şuanhedun. Hytaýyň Guýçžou welaýatynda 
ýerleşýän gowaklar ulgamynyň jemi uzynlygy 283 
kilometrden geçýär. Gowak ulgamynyň 56 girelgesi 
bar. Gowagyň köp ýerinden ýerasty derýa akyp, onda 
suwda ýaşaýan dürli jandarlar gabat gelýär.

Optimistik. Ukrainanyň Ternopol oblastyndaky 
bu gowagyň uzynlygy 230 kilometre ýetýär. 1966-
njy ýylda üsti açylan gowak gips gatlagynda ýerleş­
ýän dünýäniň iň uzyn gowagy hasaplanýar.  Şeýle hem 
bu gowagyň golaýynda uzynlygy 140 kilometre ýet­
ýän Gök gowak hem bar.

Jahankeşdeleri özüne çekýän iň esasy zatlaryň biri dürli görnüşli tagamlar bolup durýar. Tagam­
laryň arasynda-da köçe tagamlarynyň (street foods), ýagny köçede taýýarlanyp, köçede iýilýän 

tagamlaryň aýratyn orny uludyr. Köçe tagamlary syýahat edilýän ýerler barada iň gowy ýatlamalary 
özünde jemleýär. Köçe tagamlary şol ýeriň medeniýeti we taryhy bilen baglanyşykly bolup, islendik 
ýurduň aşhana medeniýetiniň hem özenini emele getirýär. Bir ýurduň ýa-da şäheriň köçe tagamla­
ryny iýmek sizi şol ýere hem-de şol ýeriň halkyna has-da golaýlaşdyrýar, ýakynlaşdyrýar. Dünýä 
belli restoranlaryň menýularynda bar bolan tagamlaryň köpüsiniň hem köçe tagamlaryndan emele 
gelendigini belläp geçsek ýerlikli bolar. Şol nukdaýnazardan syýahat eden ýerleriňizde garbanjak 
köçe tagamlaryňyz restoranlardakylardan tagamlylygy, lezzeti, iň esasysy hem sadalygy bilen ta­
pawutlanýar. Dünýäniň islendik ýerinde bar bolan köçe tagamlarynyň käbirleri şulardyr:

«Trdelnik» – Çehiýa
«Trdelnik» spiral görnüşli bu süýjülik taga­

my Çehiýa döwletiniň sowuk gyş günlerinde 
ony iýenleriň içini ýyladýan lezzetdir. Şekere 
bulap ýa-da şokoladly funduk krem bilen hödür 
edilýän «trdelnik» aýratynam Roždestwo gün­
lerinde ýerli halkyň hem-de jahankeşdeleriň iň 
söýgüli köçe tagamlarynyň biridir.

«Poutine» – Kanada
Kanadanyň köçe tagamlarynyň biri bolan 

«poutine» tagamynyň düzümini ýagda gyzar­
dylan ýeralmasy, dorog hem-de et şorsuwy 
emele getirýär. Bu tagam Kanadanyň Kwebek 
sebitinde has ýörgünli bolup, «poutine» sözi bu­
lam-bujarlyk diýen manyny aňladýar.

«Mango stiki raýs» – Tailand
Bugda bişirilen tüwi üstüne kokosyň süý­

düniň guýulmagy bilen şireli tagama öwrülýär. 
Soňam şol palowyň üstüne ýene-de azrak süýt 
guýlup, mango bilen bilelikde hödür edilýän 
«Mango stiki raýs» (Mango Sticky Rice) Tailan­
dyň meşhur köçe tagamlarynyň biridir. Aslynda 
bu ýurtda başga-da onlarça köçe tagamy bolup, 
ady agzalan bu palow özüniň ýeňil hem-de ta­
gamlylygy bilen tapawutlanýar we jahankeşde­
leri özüne maýyl edýär.

«Arançini» – Italiýa
Italiýa her sebitiniň özüne mahsus köçe 

tagamlaryna baý ýurtlaryň biridir. «Arançini» Si­
siliýa sebitine degişli köçe tagamy bolup, ol irki 
döwürlerden gözbaş alyp gaýdýar. «Arançini­
niň» irki döwürlerde imperatorlaryň biriniň awa 
çykan mahaly taýýarladan tagamlarynyň biridi­
gi bellenilýär. «Arançini» tagamy risotto tüwüsi­
niň mozzarella peýniri hem-de ragu şiresi bilen 
garylmagyndan soň, çörek owuntyklaryna bu­
lanyp, ýagda gyzardylyp bişirilýär.

«Banh mi» – Wýetnam
«Banh mi» tagamy Wýetnama de­

gişlidir. Ol fransuzlaryň Gündogar Aziýa­
ny eýelemeginden soň peýda bolan ta­
gamlaryň biridir. Fransuzlaryň meşhur 
çöregi bolan bagetiň Wýetnama getiril­
meginden soň ýüze çykan bu tagama 
Gündogar bilen Günbataryň bilelikdäki 
lezzeti hem diýilýär. Birnäçe görnüşi bo­
lan «banh mi» tagamynyň iň adaty gör­
nüşinde inçeden uzyn baget çöreginiň 
arasyna otda bişen kotlet, kakmaç ýa-da 
sowuk et goýulýar. Etiň ýany bilenem 
hyýar, gyrgyçdan geçirilen käşir, duzly 
suwa ýapylan hyýar hem-de petruşka 
oty goýlup, hödür edilýär.

«Halo halo» – Filippinler
Filippinleriň meşhur köçe tagamla­

rynyň biri-de «halo halo» bolup, ol garym-
gatym diýmegi aňladýar. Älemgoşar deýin 
reňkli tagamyň iň esasy önümi gar halwa­
sy bilen goýaldylan süýt bolup, galany 
müşderiniň islegine görä üýtgeýär. Noýba 
däneleri, kokos owuntyklary, süýji ýeral­
masy, doňdurma, tropik miweler «halo ha­
lo» tagamynyň içine goşulýan goşundyla­
ryň käbiri bolup, olaryň sanyny has hem 
köpeltmek mümkin.

«Kokoreç» – Türkiýe
Köçe tagamlaryna baý ýurtlaryň biri 

bolan Türkiýede köpleriň eý görýän lez­
zetleriniň biri-de «kokoreçdir». Ol goýun 
(tokly) içegesinden taýýarlanylýar. Çöregiň 
arasyna goýlup iýilýän ýaşajyk toklularyň 
içegesi gowy arassalanyp, közüň gyzgyny­
na bişirilýär. Ol esasan hem, burçlaryň dürli 
görnüşleri, şol sanda pomidor hem-de bul­
gar burçy bilen hödür edilýär.

Sungatyň gadym görnüşleriniň biri-de teatr sungatydyr. Teatr oýnuna teatr 
jaýynda tomaşa etmegiň lezzeti welin başgaça bolýar. Teatr oýnunyň täsiri 

onuň görkezilýän binasy bilen utgaşanda has täsirli bolup, tomaşaçylar üçin 
ýatdan çykmajak pursatlary döredýär. Dünýäniň käbir ýerlerinde şeýle bir 
teatr binalary bolup, olar teatr oýnuna tomaşa etmeseňiz hem ýörite şol des­
gany görmek üçin barylýan ýerlere öwrülipdir. Şol teatr jaýlary özleriniň ajaýyp 
binagärligi bilen görenleri haýrana goýýar. Ine, olaryň käbirleri:

«Seebühne» teatry – Bregens (Awstriýa)
Görüp biläýjek iň täsin sahnalaryňyzyň biri Awstriýanyň Bregens şäherinde 

Konstans kölüniň kenarynda gurlan «Seebühne», ýagny «deňiz sahnasy» teatry­
dyr. Ýedi müň tomaşa orunlyk bolup, ol dünýäniň iň uly açyk meýdan teatry hasap­
lanýar. Bregens festiwalynyň çäklerinde 1950-nji ýyllarda gurlan bu täsin sahnada 
häzirki wagtda yzygiderli sahna oýunlarynyň goýulmagy dowam edýär.

«THE Winter Garden» teatry – Toronto (Kanada)
1913-nji ýylda gurlan «The Winter Garden» teatry hem özüniň gurluş aýra­

tynlygy bilen tapawutlanýar. Ol başga bir teatr bolan «Elgin» teatry bilen bir bina­
da ýerleşýär. «Elgin» teatrdan ýedi gat ýokarda bolan «The Winter Garden» teat­
rynyň içi özüniň ýap-ýaşyl bezegi, reňkleri bilen göze ilýär. El bilen boýalan 
diwarlar, üçekden sallanyp duran agaç şahalary teatryň muşdaklaryny özüne 
maýyl edýär. Şol bir wagtyň özünde Kanadadaky bu desga häzirki wagtda here­
ket edýän iki gatynda teatr sahnasy bar bolan ýeke-täk binadyr.

«Minak» teatry – Kornwoll (Angliýa)
Angliýanyň Kornwoll şäherçesiniň kenarynda ýerleşýän bu teatrda bir 

petek bilen hem sahna oýnuna, hem-de haýran galdyryjy, seredeni jadylaýan 
tebigata tomaşa etmek bolýar. Ýerli artistleriň sahna oýunlaryny görkezmek 
üçin öz howlusyny açyp beren Rowena Keýd 1932-nji ýylda bu ajaýyp teat­
ryň kemala gelmegine sebäp bolupdyr. Şol günden bäri bu sahnanyň reper­
tuaryny konsertler, teatr hem-de opera çykyşlary bezäp gelýär.

«Fox» teatry – Detroit (ABŞ)
ABŞ-nyň Detroit şäherindäki «Fox» teatry 1928-nji ýylda meşhur işe­

wür William Foks tarapyndan gurulýar. Aýdym-saz jazz görnüşiniň iň meşhur 
döwürlerinde açylan bu teatrda şol ýyllarda 400-den gowrak işgär (ýer gör­
keziji, gapyda durýanlar...) işländigini aýtsak, bu ýeriň ululygyny özüňiz göz 
öňüne getirip görüň. Şol döwürlerde dünýäniň iň abraýly sungat merkezi bo­
lan desga wagtyň geçmegi bilen ulanyşdan galýar. Ýöne 1987-nji ýyldaky 
abatlaýyşdan soň ol täzeden ýene-de şol öňki rowaç ýyllaryna dolanýar.

«Palas Garnie» – Pariž (Fransiýa)
Edil Notr Dam, Sakr Kur ýa-da Luwr ýaly Parižiň nyşanlarynyň biri bolan 

«Palas Garnieniň» gurluşygy 1875-nji ýylda tamamlanýar. «Opera Garnie» hem 
diýilýän desganyň içine gireniňizde iň ünsi çekýän zatlaryň biri onuň üçegidir. Mark 
Çagall tarapyndan 1960-njy ýyllarda ýasalan üçegiň astynda dünýäniň iň meşhur 
opera eserleri görkezilýär. Rowaýata görä, Gaston Leru özüniň meşhur Operada­
ky arwah eserini bu desgada bolup geçen pajygaly wakadan soň ýazypdyr.

«Şekspiriň globusy» – London (Angliýa)
Teatr diýlende, ilkinji bolup ýada salynýan şahsyýetleriň biri gürrüňsiz Şeks­

pirdir. Londonda ýerleşýän «Şekspiriň globusy» (Shakespeare’s Globe) teatry 
1599-njy ýylda «Globe» ady bilen açylýar. 1613-nji ýylda ýangyn zerarly kül bo­
lan desga bir ýyldan soň täzeden gurulýar. 1644-nji ýylda täzeden ýykylan teatr 
binasy ahyry 1997-nji ýylda öňki nusgasy ýaly edip gurulýar. Bu ýerde Şekspiriň 
oýunlaryna şol döwürlerdäki ýaly atmosferada tomaşa etmek bolýar.

Kim, haçan oýlap tapdy?!

Täsin teatr binalaryMeş­hur kö­çe ta­gam­la­ry

Batut

Dünýäniň iň uzyn gowagy

2 çöpüň ýerini üýtgedip, 
6 kwadraty emele getiriň!

Baýrammyrat Bäşimow,
S.A.Nyýazow adyndaky Türkmen oba 

hojalyk uniwersitetiniň talyby.

Dikligine: 1. Miwe. 2. Ot, ataş. 3. Alada, gö­
zegçilik, garaşyk. 4. Edeplilik, sypaýylyk. 5. Dogry, 
ýerlikli, tassyklarlyk. 6. Wýetnamyň paýtagty. 8. 
Ýurdumyzda milli syýahatçylyk zolagy. 9. Öňräk, 
ýaňy-ýakynda. 10. Gawun-garpyzyň çigidi aýrylan 
lötüne gowrulan un goşulyp, köp wagtlap gaýnady­
lyp taýýarlanylýan önüm. 11. «Gürrüň süýji, saman­
ça ... güýji» (nakyl). 12. Eliň iç ýüzi. 13. Bal ýasaýan 
möjejik. 16. Beden synasy. 19. Ispaniýanyň bir futbol 
topary. 21. Organizmleriň gurluşy hakyndaky ylym. 
23. Deň hukukly gatnaşyjylardan düzülýän bilele­
şik. 24. «...-nyň sulbaty ýedi ýeriň topragydyr» 
(Magtymguly). 26. Russiýanyň milli baýramlarynyň 
biri. 27. Iş, kär. 29. Maşgalada, çagalar edaralarynda 
çagalara ideg, gözegçilik etmek bilen meşgullanýan 
gelin-gyz. 30. Bir-birleriniň arasynda, bir-birleri bi­
len. 32. Ulag kompaniýasy. 33. «... kesbi – ogla ha­
lal» (nakyl). 42. Şekillendiriş sungatynda täze bir işe 
taýýarlyk. 43. Kesel, dert. 44. Türkmen halk aýdy­
my «... aýnam». 45. Galla we ş.m. zatlar saklamak 
üçin jaý, ýer. 46. «Goňşudan gelen ... bolmaz, o-da 
wagtynda gelmez» (nakyl). 47. Bir zat paýlaşylanda 
her kime ýetýän hak. 48. Arassa ganly, garnuwsyz 
(köne söz). 49. Uzakda, alysda. 50. «Howa»  sözü­
niň iňlisçesi. 53. Daragt. 54. «Akylyň bolsa, ... ýola 
şöwür et» (nakyl). 57. Pilis, heň. 59. Aýlaryň biri.

Keseligine: 5. Aý (köne söz). 7. Bir zat 
hakynda edilýän oý, pikir. 8. Ähli tarapy suw bilen 
gurşalan gury ýer bölegi. 10. Içinde mal-gara da­
ňylýan, saklanýan giň howly. 12. Sergezdan. 14. 
Biçilen eşigiň bölekleri süýşmez ýaly, iri-iri sanjy­
lan wagtlaýyn tikin. 15. Ýewropada bir döwlet. 17. 
Bir zada närazyçylyk bildirip, dilden edilýän şika­
ýat. 18. Sport ýaryşlarynda ýeňijilere gowşuryl­
ýan iň ýokary baýrak. 20. Magtymguly Pyragy­
nyň atasy. 22. Palçyk. 25. Hanha, ine. 27. Geliý 
elementiniň gysga aňladylyşy. 28. Germaniýa­
nyň internet domeni. 31. Ýyrtyjy jandar. 32. Sada, 
ýönekeý. 34. Aw iti. 35. Heniz ýelek bitmedik guş. 
36. Ulagyň bir görnüşi. 37. Ýurdumyzda bir wela­
ýat. 38. Eginüsti kese ýaka. 39. Planeta. 40. Nota. 
41. Amerikan tehnologiýa kompaniýasy. 42. Mäh­
riban ynsan. 44. «Akmak it ... üýrer» (nakyl). 46. 
Poçta markasy. 49. Dartgynly sahna oýny. 51. 
Ok-.... 52. Pişikler maşgalasyndan bolan gulagy 
gara, gyzgylt-goňur reňkli hüžžük tüýli, ýyrtyjy 
jandar. 55. Himiki element. 56. Taryhy ähmiýeti 
bolan sungat ýadygärlikleri saklanýan jaý. 58. 
«Saçyňa örme ýaraşar, Saçlary ... Hatyja» (Seýdi). 
60. «... gezen dok gezer» (nakyl). 61. Gadymy 
türkmen ölçeg birligi. 62. Tarap, ýan, töwerek ma­
nysynda ulanylýan söz.

Gülälek haýdarowa, Türkmenistanyň 
Telekommunikasiýalar we informatika institutynyň mugallymy.33-nji Krossword

№ 8
Üç ölçegli

surat

Üç ölçegli suratyň içinde başga bir şekil gizlenen. Ony görmek üçin «gözüň bilen seretmeli, beýniň bilen görmeli». Suraty gymyldatman saklap,
bulam-bujar şekiliň aňyrsyna serediň we biraz wagtdan gözüňizi ýuwaşlyk bilen suratdan daşlaşdyryň! Başga bir şekil peýda bolar.

Birinji gezekde görüp bilmeseňiz, az-kem dynç alyp, täzeden synanyşyň!
15.07.2022.

Üç ölçegli suratyň jogaby.

№ 7

Daşyndan içine: 1-9. Ýewropada bir döwlet. 9-13. Meşhur hindi aktýory ... Kumar. 13-20. «Gündiz ýatyp, gije 
gezer, garaňkyda gözi görer» (matal). 20-24. Sahnada drama eserlerini görkezmek sungaty. 24-30. Ýurdumyzda bir 
goraghana. 30-37. Meşhur türkmen filmi. 37-44. Lybaslaryň baýramçylygy. 44-51. ...-retriwer it tohumy. 51-58. 
«Uzyn saçly gyzjagaz» multfilminiň baş gahrymany. 58-62. Aw guşy. 62-69.  Bitkoin kriptowalýutasyny esaslandy­
ran Satoşi .... 69-72. ... Haýýam filosof. 72-78. Musulman ýyl hasaby boýunça ýylyň dokuzynjy aýy. 78-84. Öwüt-.... 
84-89. Agram ölçelýän, çekilýän gural. 89-99. Okuw dersi. 99-104. Özüňe degişli däl, kesekiniňki.

Sahypany taýýarlan Hajymyrat SÖÝÜNOW.Gazetimiziň hepdelik elektron nusgasyny «zamanturkmenistan.com.tm», «turkmenmetbugat.gov.tm» internet saýtlaryndan hem-de «Türkmenmetbugat» mobil goşundysyndan okap bilersiňiz!

Dünýä

tarap
KubogynaYzly-yzyna 10-njy gezek 

gatnaşýar
Dünýä Kubogynyň taryhynda ilkinji gezek 6 ýygyndy Aziýadan 
wekilçilik eder. Dünýä Kubogyna gatnaşýan ýygyndylar barada 

gysgajyk maglumat berýän ýerimizde bu gezek Aziýanyň iň soňky 
wekili Koreýa Respublikasynyň milli topary bilen tanyş­
dyrarys. Günorta Koreýa hem diýilýän bu ýurduň futbol 
federasiýasy, has takygy, Koreýa futbol assosiasiýasy 
1933-nji ýylda esaslandyrylýar. 1948-nji ýylda FIFA-nyň 
agzasy bolan koreýler 1954-nji ýylda-da AFK-nyň düzü­
mine girýär. Koreýanyň ýygyndysy bassyr 10-njy gezek, 
umumylykda 11-nji gezek Dünýä Kubogynda çykyş eder.

Ilkinji 3 ýaryşa hiç hili dahylly bolmadyk koreýle­
riň Dünýä Kubogyndaky başdan geçirmesi Şweýsariýa 
1954-den başlanýar. Saýlama tapgyrynda ýaponlardan öňe saýlanan 
koreýleriň ilkinji synanyşygy juda şowsuz tamamlanýar. Koreýanyň 
ýygyndysy Wengriýadan 9–0, Türkiýeden hem 7–0 asgyn gelýär. 
Mundan soň olar 1986-njy ýyla çenli garaşmaly bolýar. 1958-
nji ýylda saýlama tapgyryna gatnaşmadyk koreýler 1962-nji 
ýylda pleý-off tapgyrynda Ýugoslawiýadan utulýar. 1966-
njy ýylda hiç hili gatnaşmadyk koreýler 1970-nji — 1982-nji 
ýyllar aralygyndaky ýaryşlaryň saýlama tapgyryny geç­
mek olara başartmaýar. 1986-njy ýylda Meksikada ge­
çirilen ýaryş olaryň 2-nji çempionaty bolup, Koreýanyň 
ýygyndysy şondan bäri yzygiderli ýagdaýda ähli Dünýä 
Kubogyna gatnaşyp gelýär. Meksika 1986-a Aziýanyň 
adyndan Yrak bilen bilelikde gatnaşan Koreýanyň ýygyn­
dysy «A» toparçada Argentinadan 3–1 utulýar. Koreýleriň Dünýä 
Kubogyndaky ilkinji goluny Pak Çan-Son geçirýär. Bolgariýa bilen 
1–1 deňme-deň oýnap, ilkinji utugyny alan koreýler Italiýadan hem 
3–2 asgyn gelýär. Saýlama tapgyryny ýeňlişsiz tamamlap, Italiýa 
1990-a gatnaşan Koreýanyň ýygyndysy «E» toparçada Belgiýadan 
2–0 utulýar. Ispaniýadan Mişeliň het-trigi esasyndan 3–1 asgyn ge­
len koreýler Urugwaýdan hem 1–0 ýeňilýär. 1994-nji ýylda ABŞ-da 
geçirilen çempionatda Ispaniýa bilen bu gezek deňme-deň oýnaýar 
(2–2). Koreýleriň gollaryny Hon Mýun Bo bilen Seo Žun Won geçir­
ýär. Boliwiýa bilen golsuz deňme-deň oýnan Koreýanyň ýygyndysy 
çekeleşikli geçen oýunda Germaniýadan 3–2 utulýar (Klinsmann 12, 
37, Ridle 20 — Hwan Sun Hon 52, Hon Mýun Bo 63). Fransiýa 1998 
hem koreýler üçin şowsuz geçýär. Meksikadan 3–1, Niderlandlardan 
hem 5–0 utulan koreýler Belgiýa bilenem 1–1 deňme-deň oýnaýar.

2002-nji ýylda 4-nji ýeri eýeleýär
2002-nji ýyldaky Dünýä Kubogyny Ýaponiýa bilen bilelikde gu­

ran Koreýa Respublikasy üçin bu çempionat taryhy ýeňişlere beslen­
ýär. Koreýanyň ýygyndysy «D» toparçada Polşany Hwan Son Honuň 
hem-de Ýu San Çoluň gollary bilen 2–0 ýeňip, soňra ABŞ bilen 1–1 
deňme-deň oýnaýar. 3-nji duşuşygynda-da Portugaliýadan Pak Çi 
Sonuň ýeke-täk goly bilen üstün çykyp, 2-nji tapgyrda oýnamaga 
hukuk gazanýar. Bu tapgyrda Italiýanyň ýygyndysyny goşmaça 
wagtda 2–1 ýeňýär. Garşydaşynyň 1–0 öňe saýlanandygyna gara­
mazdan, 88-nji minutda Seol Ki Hýeonyň goly bilen hasaby deňläp, 
goşmaça wagtda-da An Žun Hwanyň goly esasynda ýeňşini baýram 
edýär. Çärýek finalda Ýewropanyň başga bir güýçli ýygyndysy bolan 
Ispaniýany esasy hem-de goşmaça wagty golsuz geçen duşuşykda 
penaltileriň netijesinde ýeňýär (5–3). Ýarym finalda Germaniýadan 
Ballagyň goly esasynda 1–0 utulan Koreýanyň ýygyndysy bürünç 
medal ugrundaky oýunda-da Türkiýeden 3–2 asgyn gelýär (Hakan 
Şükür 1, Ilhan Mansyz 13, 32 — Li Eul Ýon 9, Son Çon Gug 90+3).

Germaniýa 2006-da Togony 2–1 ýeňip, Fransiýa bilenem 1-1 deň­
me-deň oýnaýar. Şweýsariýadan 2–0 utulan koreýlere 4 utuk 1/8 
finala çykmak üçin ýeterlik bolmaýar. Özlerinde geçirilen çempio­
natdan soň kem-kemden öňe saýlanyp başlan Koreýanyň ýygyn­
dysy 2010-njy ýylda Günorta Afrikada geçirilen çempionatda «B» 
toparçada Gresiýany Li Žun Su bilen Pak Ži Sunuň gollary bilen 2–0 
utýar. Argentinadan 4–1 utulan koreýler Nigeriýa bilenem 2–2 deň­

me-deň oýnaýar (Li Žun Su 38, Pak Çu Ýan 49 — Uçe 12, Ýakubu 69 
p). Bu gezek 4 utuk 2-nji tapgyra çykmak üçin ýeterlik bolsa-da, olar 
1/8 finalda Urugwaýdan Luis Suaresiň gollary bilen 2–1 hasabynda 

ýeňilýär. Braziliýa 2014 Dünýä Kubogyny 1 utuk bilen ta­
mamlap, «H» toparçada Russiýa bilen 1–1 deňme-deň oý­
naýarlar. Koreýanyň ýygyndysy Alžirden 4–2, Belgiýadan 
hem 1–0 asgyn gelýär. Russiýa 2018 Dünýä Kubogyny-da 
şowsuz tamamlan koreýler «F» toparçada Şwesiýadan 
1–0, Meksikadan 2–1 utulýar. 3-nji duşuşygynda Germa­
niýany Kim Ýon Gwonuň hem-de Son Hyn Miniň gollary 
bilen 2–0 ýeňlişe sezewar edýär.

Koreýanyň ýygyndysy Dünýä Kubogynyň saýlama 
tapgyrynda 151 oýunda 94 ýeňiş gazanyp, 18 duşuşykda utulýar 
(39 deňlik, 299 — 90 gol). Dünýä Kubogynda bolsa 34 duşuşy­
gyň 6-synda ýeňiş gazanýar. 9 oýny deňlikde tamamlan koreýler 19 

duşuşykda-da ýeňlişe sezewar bolýar. Geçirilen 34 gola Son 
Hyn Min, An Žun Hwan hem-de Pak Ži Sun dagynyň hersi 3 
golluk goşant goşýar.

Koreýanyň ýygyndysy taryhyndaky ilkinji duşuşygyny 
1948-nji ýylda Londonda Meksika bilen geçirip, 5–3 hasa­
bynda ýeňýär. 2003-nji ýylda Nepaly 16–0 ýeňen duşuşyk­

lary olaryň iň uly hasaply ýeňşi bolýar. 1948-nji ýylda 
ýene-de Londonda oýnalan duşuşykda Şwesiýadan 
12–0 asgyn gelýär we bu olaryň şu wagta çenli iň uly 
ýeňlişi hökmünde hasaba alynýar.

Aziýanyň Kubogyny ilkinji 2 ýaryşda (1956, 1960) eýelän Kore­
ýanyň ýygyndysy şondan bäri 4 gezek finalda ýeňilýär.

Häzirki wagtda FIFA-nyň reýtinginde 28-nji ýerde barýan Kore­

ýanyň ýygyndysynda iň köp duşuşyk geçiren oýunçylar Ça Bum Kun 
bilen Hon Mýon Bo bolup, olaryň ikisi-de 136 oýunda çykyş edýärler. 
Ça Bum Kun gol geçirmekde-de milli rekordyň eýesi bolup, ol 58 
goly derwezä girizýär. Hwan Sun Hon 50 gol bilen 2-nji ýeri eýeleýär.

1994-nji ýyla çenli diňe ýerli tälimçileriň tälim beren ýygyndysy­
na daşary ýurtly hünärmenlerden Anatoliý Byşowes (ilkinji daşary 
ýurtly tälimçisi bolýar), 2002-nji ýyldaky Dünýä Kubogynda ýarym 
finala çykaran Guus Hiddink, Humberto Koelýo, Dik Adwokat, Pim 
Werbeek, Uli Stielke dagyny agzamak bolar. Häzirki wagtda portu­
galiýaly Paulo Bentonyň tälim berýän toparynda Kim Ýong Gwon, 
Kim Žin Su, Hon Çul, Kwon Çan Hoon, Li Ýong, Kim Min Žae, Son 
Hyn Min, Žun Wu Ýon, Li Žae Sun, Hwan Ui Žo, Nam Tae Hi ýaly 
oýunçylar Katar 2022-de uly ynam bildirilýän futbolçylardyr.

Aziýa yklymynyň Dünýä Kubogyndaky iň yzygiderli çykyş ed­
ýän ýygyndysy bolan Koreýanyň milli topary Katar 2022-de «H» to­
parçada Urugwaýyň, Gananyň hem-de Portugaliýanyň ýygyndylary 
bilen duşuşar. Toparyň 1/8 finala çykmagy üçin ýeterlik mümkinçili­
gi bolup, olaryň bu ugurdaky esasy bäsdeşi Urugwaý hasaplanýar.

Koreýa respublikasynyň ýygyndysynyň duşuşyklary: 
24-nji noýabr (18:00): Urugwaý — Koreýa Respublikasy

(«Edukeýşn Siti», Al Raýýan) 
28-nji noýabr (18:00): Koreýa Respublikasy — Gana

(«Edukeýşn Siti», Al Raýýan)
2-nji dekabr (21:00): Koreýa Respublikasy — Portugaliýa

(«Edukeýşn Siti», Al Raýýan)

Dünýä Kubogynyň taryhyndan

Braziliýadaky ýaryşy başarnykly tamam­
lan FIFA 5-nji Dünýä Kubogyny gurajak 

ýurdy 1946-njy ýylda, Lýuksemburgda geçiren 
kongressinde belli edipdi. Şonda 5-nji Dünýä 
Kubogyny guramaklyk Şweýsariýa döwletine 
ynanylypdy. Ýer eýesi Şweýsariýa bilen soňky 
çempiondan başga-da gatnaşjak 14 topar üçin 
geçirilen saýlama tapgyrynda jemi 37 ýygyn­
dy çykyş edýär. Saýlama tapgyrynyň iň ýatda 
galan pursatlarynyň biri Rimde bolup geçýär. 
Türkiýäniň ýygyndysyny Madridde 4–1 ýeňen Ispaniýanyň 
ýygyndysy jogap oýnunda Stambulda 1–0 utulýar. Şol wagt­
ky düzgünlere laýyklykda, 3-nji duşuşyk oýnalmaly bolup, ol 
Rimde geçirilýär. Bu duşuşykda 120 minutyň dowamynda ýe­
ňiş gazanan bolmaýar (2–2). Netijede, Şweýsariýa gitjek ýy­
gyndyny bije arkaly kesgitleýärler we Luiji Franko Jemma atly 
14 ýaşyndaky italýan oglanjygynyň çeken bijesinden Türkiýe 
çykýar we türkler ilkinji gezek Dünýä Kubogyna gatnaşýar.

Şweýsariýanyň 6 şäherinde (Bern, Sürih, Lozanna, Ba­
zel, Lugano, Ženewa) geçirilen çempionatda 16 topar 4 
toparça paýlanýar. Çempionatyň geçiriliş formaty ozalky­
lardan düýpgöter üýtgeşik bolup, ol futbolyň taryhyndaky 
iň bimany ulgam hasaplanýar. Ýygyndylar her toparçada 2 
duşuşyk geçirmeli edilýär. Ýagny bijä laýyklykda her topar­
çanyň 2 esasy faworiti beýleki faworit däl 2 topar bilen du­
şuşýar. Başgaça aýdylanda, toparçada 4 duşuşyk oýnalyp, 
faworitler özara duşuşmasyz edilýär.

1-nji toparçada Braziliýa Žinganyň 2 gol geçiren oýnunda 
Meksikany 5–0 hasabynda utýar. Ýugoslawiýa bolsa Fran­
siýany Bora Milutinowiçiň ýeke-täk goly bilen 1–0 ýeňýär. 
Braziliýa bilen Ýugoslawiýanyň arasyndaky oýun 1–1 deňlik­
de tamamlanyp, ikisi çärýek finala çykýar.

WENGERLER IKI OÝUNDA 17 GOL GEÇIRÝÄR
2-nji toparçada Puşkaşyň ýolbaşçylygyndaky Wengriýa il­

kinji gezek gatnaşýan Koreýa Respublikasynyň ýygyndysyny 
9–0 hasabynda ýeňýär. Duşuşykda Koçiş 3, Puşkaşdyr Palo­
taşyň hersi 2 gezek tapawutlanýar. Bu Dünýä Kubogynyň ta­
ryhyndaky iň uly aratapawutly ýeňişleriň ilkinjisidir. Günbatar 
Germaniýa Türkiýäniň ýygyndysyny 4–1 hasabynda ýeňýär. 
Soňra wengerler nemesleri-de uly hasap bilen utmagy başar­
ýar (8–3). Duşuşykda Koçiş 4 goly öz adyna ýazdyrýar. Türkler 
bolsa koreýleriň torundan jogapsyz 7 gol girizýär. Duşuşykda 
Burhan Sargun het-trik edýär. Utuklary deň bolan Günbatar 
Germaniýa bilen Türkiýe pleý-off oýnamaly bolýar. Marlogyň 
3, Şaferiň 2 gol geçiren oýnundan 7–2 hasabynda ýeňiş gaza­
nan nemesler ýaryşy dowam etdirmäge hukuk gazanýar.

3-nji toparçada soňky çempion Urugwaý ilki Çehoslo­
wakiýany 2–0, soňra Şotlandiýany 7–0 hasabynda ýeňýär. 
2-nji duşuşykda Borges 3, Miges we Abbadiniň hersi 2 gol 

geçirýär. Şotlandlary 1–0 (Probst 33), çehleri-
de 5–0 (Stoýaspol 3, 65, Probst 4, 21,  24) ha­
sabynda ýeňen Awstriýa indiki tapgyra çykan 
2-nji topar bolýar. Toparçada Çehoslowakiýa­
dyr Şotlandiýanyň ýygyndylaryna tapawutlan­
mak başartmaýar.

4-nji toparçada futbolyň watany Angliýa bilen 
Belgiýanyň arasyndaky duşuşyk örän çekeleşikli 
geçip, oýun goşmaça wagtyň netijesinde 4–4 ha­
sabynda deňlikde tamamlanýar. Iňlisleriň gollaryny 

Brodis (26, 63) bilen Lofthauz (36, 91) geçirse, şweýsarlaryň 
adyndan Anul (5, 71), Koppens (67) hem-de Dikinson (94 ö.d.) 
tapawutlanýar. Şweýsariýa Italiýany eminiň gödek ýalňyşlykla­

ryndan peýdalanyp, 2–1 hasabynda ýeňýär. Angliýa Şweýsa­
riýany Mullen we Wilşowyň gollary bilen 2–0 ýeňýär. Italiýa 
bolsa Belgiýadan 4–1 üstün çykýar. Utuklary deň bolan şweý­
sarlar bilen italýanlar gaýtadan duşuşýar. 4–1 hasabynda ýeňiş 
gazanan ýer eýeleri Angliýadan soň 2-nji çärýek finalçy bolýar.

«BERN SÖWEŞI»
Çärýek finalyň oýunlarynda brazil futbolçylary şol wagt­

laryň iň güýçli topary, Olimpiýa oýunlarynyň çempiony 
Wengriýadan 4–2 hasabynda utulyp, öýlerine ir dolanmaly 
bolýar. Bern şäherinde oýnalan bu duşuşyk futboldan zyýa­
da, oýunda gödek hereketler, futbolçylaryň meýdançanyň 
içindäki hem-de daşyndaky özara sene-menesi, urşy bilen 

ýatda galýar. «Bern söweşi» adyny alan bu duşuşykda angli­
ýaly emin Artur Ellis tarapyndan Wengriýadan 1, Braziliýadan 
2 oýunçy meýdançadan çykarylýar. Netijede, her ýarymda 
2 gol geçiren wengerler 4–2 ýeňýär (Hidegkuti 4, Koçiş 7, 
88, Lantos 60 p — Žalma Santos 18 p, Julinio 65). Edil şeýle 
hasap bilen Urugwaý hem Angliýadan üstün çykýar. Dünýä 
Kubogynyň taryhyndaky iň gowy duşuşyklarynyň hatarynda 
agzalýan bu oýunda Urugwaýyň gollaryny Borges, Warela, 
Skiaffino hem-de Ambrois geçirýär. Günbatar Germaniýa bi­
len Ýugoslawiýanyň arasyndaky duşuşykda nemesler Hor­
watyň (9 ö.d.) hem-de ofsaýtdan salan Ranyň (85) gollary 
esasynda 2–0 ýeňýär. Tapgyryň iň gyzykly duşuşygy ýer 
eýesi Şweýsariýa bilen Awstriýanyň arasynda bolýar. Ýer 

eýeleri 3 minutda Ballaman (16) we Huginiň (17, 19) gollary 
bilen 3–0 hasabynda öňe saýlanýar. Ýöne myhmanlar hem 
dessine 3 minutda Wagneriň (25, 27) hem-de Körneriň (26) 
gollary bilen hasaby deňleýär. 1-nji ýarymda ýene-de 3 gol 
geçirilip, Awstriýa 5–4 öňe saýlanýar. 2-nji ýarymda Awst­
riýa 2, Şweýsariýa 1 gol geçirýär. Netijede, 12 goluň geçirilen 
oýnunda Awstriýa ýer eýelerinden 7–5 üstün çykyp, ýarym 
finala çykýar (Wagner 25, 27, 53, R. Körner 26, 34, Oçwirk 
32, Probst 76 — Ballaman 16, 39, Hügi 17, 19, 58).

Ýarym finalda esasy wagty deňlikde gutaran oýun­
da Wengriýanyň ýygyndysy Urugwaýy 4-2 hasabynda 
utýar. Duşuşykda wengerler Çisor (13) hem-de Hidegku­
tiniň (46) gollary bilen 2–0 öňe saýlanýar. Urugwaý Ho­

bergiň 75-nji hem-de 86-njy minutlardaky gollary esa­
synda hasaby deňlese-de, goşmaça wagtda, has takygy 
111-nji we 116-njy minutlarda Koçiş Wengriýanyň ýygyn­
dysyna ýeňiş getiren oýunçy bolýar. Bu Urugwaýyň 
Dünýä Kubogynda ilkinji ýeňlişi hökmünde hasaba alyn­
ýar. Ýarym finalyň beýleki duşuşygy germaniýalylar üçin 
juda ýeňil geçýär. Günbatar Germaniýanyň ýygyndysy 
Awstriýany Şafer (31), Morlok (47), Fritz Walter (54 p, 64 
p) hem-de dogany Ottmar Walter (61, 89) dagynyň gol­
lary bilen  6–1 hasabynda utup, ilkinji gezek finala çykýar.

«BERNDÄKI TÄSINLIK»
Final duşuşygy 4-nji iýulda Berndäki «Wankdorf» sta­

dionynda oýnalyp, angliýaly William Lingiň eminlik eden 
oýnuna 60 müň janköýer tomaşa edýär. Duşuşykdan öň 
hemmeler şol döwrüň hem-de çempionatyň super topary 
bolan wengerleriň ýeňiş gazanmagyna garaşýarlar. Entek 
janköýerler ýerlerine doly oturmanka wengerler hasaby 
açýar. 6-njy minutda Puşkaş toparyny öňe çykarýar. Bu 
goldan 2 minut soň Çisor hasaby 2–0-a ýetirýär. Ýöne 
derrew özlerini dürsän nemesler hasaby deňlemegi başar­
ýar — 10-njy minutda Morlok, 18-nji minutda-da Ran ta­
pawutlanýar. 1-nji ýarym şol hasap bilenem tamamlanýar. 
2-nji ýarymda-da toparlaryň ikisi-de eden hüjümlerinden 
oňyn netije alyp bilmeýär. Duşuşygyň tamamlanmagyna 6 
minut galanda, ýene-de Helmut Ran peýda bolýar. Jerime 
meýdançasyndaky başagaýlykda topy uran Ran nemesleri 
3–2 öňe saýlaýar. 86-njy minutda Puşkaş hasaby deňle­
ýär, ýöne emin goly ofsaýt sebäpli hasaba almaýar (Köp­
leriň pikirine görä, golda ofsaýt ýokdy). Şeýlelikde, Günba­
tar Germaniýa 5-nji Dünýä Kubogynyň çempiony bolýar. 
Bu çempionat Dünýä futbolynda täze ýygyndynyň taryhy 
başarnyklarynyň başlan ýaryşy bolýar. Bu ýaryşda Dünýä 
Kubogynyň taryhyndaky ençeme rekordy goýan Weng­
riýanyň ýygyndysynyň finalda utulmagy hemmeleri geň 
galdyrýar. «Altyn topar» lakamly ýygyndynyň garaşylma­
dyk ýeňlişi, has takygy, nemesleriň ýeňşi «Berndäki täsin­
lik» (The Miracle of Bern) diýen setirler bilen beýan edilýär. 
Wengerler 1938-nji ýyldan soň 2-nji gezek finalda utulýar.

Bürünç medal üçin Awstriýa bilen Urugwaý duşuş­
yp, Ýewropanyň wekili 3–1 hasabynda üstün çykýar we 
Dünýä Kubogyndaky ýeke-täk medalyny gazanýar.

Geçirilen duşuşyklar:
1-nji toparça: Ýugoslawiýa–Fransiýa: 1–0, Braziliýa–

Meksika: 5-0, Braziliýa–Ýugoslawiýa: 1-1 (g.w.), Fransiýa–
Meksika: 3–2, 2-nji toparça: Günbatar Germaniýa–Türki­
ýe: 4-1, Wengriýa–Koreýa Res.: 9-0, Wengriýa– Günbatar 
Germaniýa: 8-3, Türkiýe–Koreýa Res.: 7–0, Günbatar Ger­
maniýa–Türkiýe: 7–2, 3-nji toparça: Awstriýa-Şotlandiýa: 

1–0, Urugwaý—Çehoslowakiýa: 2-0, Urugwaý-Şotlandiýa: 
7-0, Awstriýa—Çehoslowakiýa: 5–0, 4-nji toparça: Şweý­
sariýa–Italiýa: 2–1, Angliýa–Belgiýa: 4-4 (g.w.), Italiýa–Bel­
giýa: 4–1, Angliýa-Şweýsariýa: 2-0, Şweýsariýa–Italiýa: 4–1

Çärýek final: Awstriýa–Şweýsariýa: 7–5, Urugwaý–
Angliýa: 4–2, Wengriýa–Braziliýa: 4–2, Günbatar Germani­
ýa–Ýugoslawiýa: 2–0

Ýarym final: Günbatar Germaniýa–Awstriýa: 6-1, 
Wengriýa—Urugwaý: 4–2 (g.w.) 

3-nji ýer: Awstriýa–Urugwaý: 3–1 
Final: Günbatar Germaniýa–Wengriýa: 3–2

Gyzykly maglumatlar:
* 1930-njy we 1950-nji ýyllaryň çempiony Urugwaý ýa­

rym finalda Wengriýadan 4–2 hasabynda utulyp, Dünýä 
Kubogynyň taryhynda ilkinji gezek ýeňlişe sezewar bolýar. 

* 4-nji toparçada çykyş eden 4 topar hem bir yklymyň 
adyndan (Ýewropa) wekilçilik edýär.

* Çempionatda Wengriýa 27 gol geçirip, şolaryň 11-sini öz ady­
na ýazdyran Sandor Koçiş ýaryşyň iň netijeli futbolçysy bolýar.

* Finalda ýeňiş gazanan Günbatar Germaniýa şol wagta 
çenli 31 oýundan bäri utulman gelýän wengerleriň bu başar­
nygyna soňky nokady goýýar.

* Bu çempionatda 26 duşuşykda 140 pökgi tora salnyp, 
şol wagta çenli iň köp gol geçirilen Dünýä Kubogy ýaryşy 
bolýar. Ortaça alnanda her duşuşyga 5,4 gol düşýär we bu 
çempionat iň köp gol geçirilen Dünýä Kubogy ýaryşy hök­
münde taryha girýär.

* Bu çempionatdan soň 1982-nji ýyla çenli ýaryşa gat­
naşýan döwletleriň sany 16 bolup galýar we şol ýyla çenli 
hiç hili üýtgedilmeýär.

* Duşuşyklar (käbirleri) ilkinji sapar teleýaýlym arkaly 
görkezilýär.

ŞWEÝSARIÝA 1954 
Çempion: Günbatar Germaniýa
2-nji ýer: Wengriýa
3-nji ýer: Awstriýa
4-nji ýer: Urugwaý

Gatnaşan toparlar (15): Angliýa, Awstriýa, 
Belgiýa, Braziliýa, Çehoslowakiýa, Fransi
ýa, Günbatar Germaniýa, Wengriýa, Italiýa, 
Koreýa Respublikasy, Türkiýe, Şotlandiýa, 
Şweýsariýa, Ýugoslawiýa, Meksika, Urugwaý

Geçirilen wagty: 14-nji iýun–4-nji iýul  (1954)
Oýnalan duşuşyk: 26 oýun
Geçirilen gol: 140 (ortaça 5,40)
Tomaşaçy: 768 607 (ortaça 29 562)

germaniýanyň Çempionlyklarynyň başlangyjy

Angliýanyň «Çelsi» topary çempion 
«Mançester Sitiniň» iňlis ýarymgoragçysy Rahim 
Sterlingi transfer 
edendigini habar 
berdi. Londonlylar 27 
ýaşly oýunçy üçin 
«Mançester Siti» to­
paryna 47,5+2,5 mil­
lion, jemi 50 million 
sterling tölär. Sterling 
«Çelsi» bilen 5 ýyllyk 
şertnama baglaşdy. 
2016-njy ýylda «Liwerpuldan» «Mançester Sitä» 
transfer bolan Sterling şäherlileriň düzüminde 339 
duşuşykda 131 gol geçirdi. Angliýaly winger «Siti» 
bilen «Premier Ligada» 4 çempionlyk gazandy.

«Çelsi» Sterlingi 50 million 
sterlinge transfer etdi

Çempionlar Ligasynda 
1-nji saýlama

tapgyrynyň netijeleri

«Red Bull» toparynyň öýünde
«Ferrari» ýeňiş gazandy

Formula 1 boýunça möwsümiň 
11-nji ýaryşy Awstriýanyň Spil­

berg şäherinde geçirilýär. «Red Bull» 
trassasynda geçirilen 71 aýlawdan 
ybarat bolan bäsleşikde «Ferrari­
niň» monakoly sürüjisi Şarl Lekler 
ýeňiş gazandy. Ol «Red Bull» to­
parynyň niderland sürüjisi Maks 
Werstappeniň ilkinji hatardan 
başlan ýaryşynyň dowamynda 3 
gezek öňe saýlanyp, ahyrynda-da 
1 sagat 24 minut 24,312 sekuntda pel­
lehana gelmegi başardy. Bu onuň şu 
möwsümdäki 3-nji, karýerasyndaky 
5-nji ýeňşidir. Ol şu möwsümde aprel 
aýyndan bäri ilkinji gezek münberiň 

iň ýokary basgançagyna çykmagy 
başardy. Ýaryşda 3 gezek Leklerden 
yza galyp, ondan 1,532 sekunt soň 

pellehana gelen Maks Werstappen 
2-nji ýeri eýeledi. 57-nji aýlawda 
«Ferrariniň» beýleki sürüjisi Karlos 
Saýns Junior 3-nji ýerde barýarka ula­
gynda dörän näsazlyk sebäpli ýaryş­

dan çykdy. Ispaniýaly pilotyň ornuna 
geçen «Mercedes» toparynyň britan 
sürüjisi Lýuwis Hamilton bäsleşigi 

3-nji orunda tamamlady. Ol ýeňiji­
den 41,217 sekunt yza galdy.

Bu ýaryşdan soň Maks Wers­
tappen liderligini saklap, utugyny 
208-e çykardy. Aratapawudy 38 
utuga düşüren Şarl Lekler 2-nji 
orna beýgeldi (170 utuk). Awst­
riýa «Gran Prisini» tamamlap bil­

medik Serhio Peres 151 utuk bilen 
3-nji ýerde barýar.

Möwsümiň 12-nji ýaryşy 24-nji 
iýulda Fransiýanyň La Kastelle şä­
herinde geçiriler.

UEFA Çempionlar Ligasynda täze möwsümiň 
1-nji saýlama tapgyry tamamlanyp, «Ferenswa­
roş», «Karabag», «Malmö», «Bodo-Glimt», «Şe­
rif» ýaly klublar 2-nji tapgyra çykmagy başardy. 
2-nji tapgyryň duşuşyklary 19–20-nji hem-de 
26–27-nji iýulda oýnalar. 

1-nji saýlama tapgyrynyň netijeleri: «Pýu
nik»—«KFR Kluž»: 0–0, 2–2, (4–3 p), «Ma
ribor»—«Şahtýor Soligarsk»: 0–0, 2–0, «Lu
dogores»—«Sutýeska Niksiç»: 2–0, 1–0, «F91 
Dudelanž»—«Tirana»: 1–0, 2–1, «Tobol»—«Ferens
waroş»: 0–0, 1–5, «Malmö»—«Wikingur Reýk­
ýawik»: 3–2, 3–3, «Ballkani»—«Žalgiris»: 1–1, 0–1 
(g.w.), HJK—RFS: 1–0, 1–2 (5–4 p), «Bodo-Glimt»—
«Kl Klakswik»: 3–0, 1–3, «Nýu Seýnts»—«Linfild»: 
1–0, 0–2 (g.w.), «Şamrok Rowers»—«Hibernians»: 
3–0, 0–0, «Leh Poznan»—«Karabag»: 1–0, 1–5, 
«Şkupi»—«Linkoln Red Imps»: 3–0, 0–2, «Zrin­
ýiski»—«Şerif»: 0–0, 0–1, «Slowan Bratislawa»—
«Dinamo Batumi»: 0–0, 2–1 (g.w.)

2-nji saýlama tapgyryň duşuşyklary: «Ferens­
waroş»—«Slowan Bratislawa», «Dinamo Zagreb»—
«Şkupi», «Karabag»—«Sürih», HJK—«Wiktoriýa 
Plzen», «Linfild»—«Bodo-Glimt», «Žalgiris»—«Mal­
mö», «Ludogores»—«Şamrok Rowers», «Mari­
bor»—«Şerif», «Makkabi Haýfa»—«Olimpiakos», 
«Pýunik»—«F91 Dudelanž», «Mitdýullann»—«AEK 
Larnaka», «Dinamo Kiýew»—«Fenerbahçe».

Dünýäniň iň abraýly tennis ýaryşy, möwsü­
miň 3-nji «Uly tuwulga» bäsleşigi «Wimb­

ledon» tamamlandy. 135-nji gezek geçirilen ýa­
ryşda erkekleriň arasynda serbiýaly Nowak 
Jokowiç 7-nji, zenanlardan gazagystanly 
Ýelena Rybakina ilkinji çempionlygyny ga­
zandy. Iki tennisçi hem 2 million funt ster­
ling pul baýragy bilen sylaglandy. Fi­
nalçylara bolsa 1 million 50 müň funt 
sterling pul baýragy berler.

Erkekleriň arasyndaky finalda No­
wak Jokowiç bilen awstraliýaly Nik 
Kirios duşuşdy. 3 sagat 1 minutda 
tamamlanan finalyň 1-nji setinde 
ilkinji gezek «Uly tuwulgada» aý­
gytlaýjy duşuşyk geçiren 27 ýaşyndaky 
Kirios 6:4 hasabynda üstün çykdy. 2–3-nji setler­
de degişlilikde, 6:3 we 6:4 hasaplar bilen ýeňiş ga­
zanan Jokowiç umumy hasapda 2:1 öňe saýlandy.  
4-nji setde 6:6 deňlikden soň taý-brek ýeňijini kes­
gitläp (7:3), netijede, 7:6 üstün çykan Jokowiç 3:1 
hasabynda ýeňşini baýram etdi. Ol «Wimbledonda­
ky» bassyr 4-nji, umumylykda 7-nji çempionlygy­

na mynasyp boldy (2011, 2014, 2015, 2018, 2019, 
2021, 2022). Ýaryşyň 2020-nji ýylda geçirilmän­
digini hem ýatladalyň. Karýerasyndaky 88-nji ATP 

kubogyny asmana göteren 35 ýaşyndaky 
Jokowiç «Uly tuwulga» ýaryşlaryndaky 21-
nji çempionlygyny gazandy. «Uly tuwulga­
larda» 32-nji gezek finalda oýnan Jokowiç 

şweýsariýaly Rojer Federer (31) hem-
de Rafael Nadaldan (30) öňe saýlan­
dy. 21-nji «Uly tuwulga» kubogyny 
gazanyp, Federerden (20) öňe ge­
çen Jokowiç ispaniýaly Nadaldan 
(22) bir çempionlyk yzda barýar. 
Şeýle-de, Jokowiç «Wimbledon­

da» 7-nji gezek çempion bolmak 
bilen bu ugurda Federeriň rekordyna bir 

ädim golaýlady. Serbiýaly tennisçi bir «Uly tuwul­
ga» ýaryşynda ilkinji gezek yzly-yzyna 4 çempi­
onlyk gazanyp, muny başaran 5-nji tennisçi boldy 
(Býorn Borg, Pit Sampras, Rojer Federer, Rafael 
Nadal). Bu ýaryşdaky 86-njy ýeňşini gazanan Jo­
kowiç 4 «Uly tuwulgada» hem 80 duşuşykda ýeňiş 
gazanan ilkinji tennisçi hökmünde hasaba alyndy.

Zenanlaryň arasynda gazagys­
tanly Ýelena Rybakina taryhy 

çempionlyk gazandy. Sanawyň 17-nji 
belgili tennisçisi bolan Rybakina 1 sa­
gat 47 minutlap dowam eden ilkinji­
leriň finalynda tunisli Uns Jaberden 
2:1 üstün çykdy. 1-nji setde sanawyň 
3-nji belgilisi Jaber şowly oýun gör­
kezip, 6:3 hasabynda öňe saýlandy. 
2-3-nji setlerde Rybakina 6:2 hasap­
lar bilen üstün çykyp, taryhy çempi­
onlyk gazandy. 23 ýaşly Rybakina 
2011-nji ýyldan bäri «Wimbledonda» 
çempion bolan iň ýaş tennisçi bolup, 
ol «Uly tuwulga» gazanan ilkinji ga­
zagystanly tennisçi hökmünde tary­
ha girdi. Şol bir wagtyň özünde Li Na 
hem-de Naomi Osakadan soň «Uly 

tuwulga» gazanan 3-nji aziýaly ten­
nisçi bolan Rybakina zenanlaryň ara­

synda «Wimble­
donda» çempion 
bolan 12-nji ýurduň 
tennisçisi hökmünde hasa­
ba alyndy. Garaşylmadyk 

ýagdaýda çempion bolan Rybaki­
na çempionlyk kubogyny Kembrijiň 
gersogy Williamyň ýanýoldaşy Keýt 
Middltonyň elinden aldy.

Ýanwar aýynda «Wimb­
ledonda» çempionlyk ga­
zanjakdygyny aýdan 27 

ýaşyndaky Uns Jabe­
riň bu arzuwy häzir­

likçe soňa galdy. 
Ol «Uly tuwulga» 
gazanan ilkinji 
arap, şol san­
da ilkinji afrikaly 

zenan tennisçi diýen 
derejelere ýetmäge 
golaý gelse-de, bu 
gezek başartmady.

Jokowiçiň 7-nji «Wimbledon» çempionlygy

«Uly tuwulga» gazanan ilkinji gazagystanly tennisçi

«Halkbank» – bankyň esasy gymmatlygy müşderilerdir!

Bagtyýar zamanamyzyň
hormatly işewürleri!

www.halkbank.gov.tm

Türkmenistanyň «HALKBANK»
Paýdarlar täjirçilik banky

Türkmenistanyň «Halkbank» paýdarlar täjirçilik banky işewürlere 
hasaplaryny döwrebap we ýönekeýleşdirilen usulda dolandyrmaga 
mümkinçilik berýän «Internet-banking» hyzmatyny hödürleýär.

Bu hyzmat bilen ýurdumyzyň islendik künjeginden internede 
birikdirilen enjam arkaly:

Bank hasaplarynyň galyndysyny barlamak we hasaplaryň
   göçürmesini almak;

Satyn alnan harytlar we ýerine ýetirilen hyzmatlar üçin
   hasaplaşyklary geçirmek;

Alnan karz serişdelerine gözegçilik etmek;
Bank bilen onlaýn tertipde habarlaşmak, maglumat alyşmak we

    beýleki bank hyzmatlaryndan peýdalanmak ýaly dürli görnüşli
   bank amallaryny özbaşdak ýerine ýetirip bilersiňiz.

«Internet-banking» hyzmatyny birikdirmek isleseňiz Türkmenistanyň 
«Halkbank» paýdarlar täjirçilik bankynyň merkezi edarasyna ýa-da islendik 
şahamçasyna ýüz tutup bilersiňiz.

Işewürler tarapyndan degişli resminamalar doldurylandan soňra, 
bankdan alnan ulanyjynyň adyny we açarsözüni ýörite internet-sahypadaky 
salgylanma girizip, bu hyzmatdan peýdalanyp bilersiňiz.

Türkmenistanyň «Halkbank» paýdarlar täjirçilik bankynyň «Internet-banking» 
hyzmaty Size serişdeleriňizi günüň islendik wagtynda ygtybarly dolandyrmaga 
we wagtyňyzy tygşytlamaga ýardam berer!

Habarlaşmak üçin telefon belgilerimiz:
44-49-60, 44-48-43, 44-48-36.

